
“ፈላሚት ጌጋ ናይ መወዳእታ . . .“ፈላሚት ጌጋ ናይ መወዳእታ . . . ደቂ-ኣንስትዮ ካብ ዝፈትዋኦ. . .ደቂ-ኣንስትዮ ካብ ዝፈትዋኦ. . .ቃል ሃማደኤቃል ሃማደኤ
ማዕርነት - ጽኑዕ መትከልና!ማዕርነት - ጽኑዕ መትከልና!

 8 መጋቢት 2024 8 መጋቢት 2024

ቈርበትና ኣብ ጥዕናናቈርበትና ኣብ ጥዕናና

ገጽ  7ገጽ  7

ዕሽነት ይኣክል!
““ክሰርቕ ፈቲኑ ዝተሓድገ ሌባ፡ ንነብሱ ከም ንጽህቲ ይወስዳ” ክሰርቕ ፈቲኑ ዝተሓድገ ሌባ፡ ንነብሱ ከም ንጽህቲ ይወስዳ” 

      ምስላ ኣይሁድ።

    እዚ ጥንታዊ ምስላ’ዩ። እንተ ሎሚ፡ “ክምንዝዕ ፈቲኑ ዘይሰለጦ ፈገር፡ 
ተወጺዐ ኢሉ ይጠርዕ” ይቕየር ኣሎ። ኣብ ዘመነ ማለሊትን ፍሉያት 
ልኡኻትን።

   ምርኡያት ሓንካሮ (ፍሉያት ልኡኻት) ነገር ናብ ትርብዒት ሓደ (1²) 
መሊስካ ንምትሕልላኽ፡ ሰላም ንምርሓቕን ደጊምካ ግጭት ንምብራዕን ካብ 
ዝጥቀምሉ ሜላታት ሓደ፡ ከምቲ መሰልቲ “ተሓጺብካ ናብ ጭቃ” ዝብልዎ፡ 
“ናብ ዝነበርካዮ ምምላስ” (Status quo ante) ዝተጠመቐ ብኣእምሮ ሰባት 
ዘላግጽ ፈሊጥ እዩ።   
   ዓለም ብዓለሙ ዝፈልጦ፡ ዶብ ኤርትራን ኢትዮጵያን ብኣህጉራዊ 
ሕጊ ናይ መወዳእታን ቀያዲን ውሳነ ተዋሂቡዎ ጥራይ ዘይኮነ፡ ተሓንጺጹን 
ብዘመናዊ ቴክኖሎጂ ተመልኪቱን ንክልቲኦም ወገናትን ንቤት ጽሕፈት 
ካርቶግራፊ ሕቡራት ሃገራትን ብወግዒ ዝተረከበ፡ ብበላሕቲ ዳያኑ ንድሕሪት 
ጋእ! ዘየብል ከተያ ዝተገብረሉ’ዩ። ኮምሽን ዶብ ኤርትራን ኢትዮጵያን 
ስርሑ ዛዚሙ ቤት ጽሕፈቱ ክዓጹ ከሎ፡ ናብ ባይቶ ጸጥታ ሕቡራት ሃገራት 
ዘቕረቦ ናይ መጨረሽታ ጸብጻብ ከምዚ ይብል፦

  “ኢትዮጵያ እቲ ቀያዲን ናይ መወዳእታን ክኸውን ዝተሰማማዓትሉ ብይን፡ ኣብ 
ባይታ ክትግበር ድልየትን ቅሩብነትን ኣየርኣየትን። እቲ መስርሕ ክቕጽል ተስፋ 
ስለዝተሳእኖ ከኣ፡ ኮምሽን፡ ብማንዛ (Virtually) ነቲ ዶብ ኣብ ካርታ ኣመልኪቱ 
ስርሑ ክዛዝም ወሲኑ። በዚ መሰረት፡ እቲ ብውሳነ 13 ሚያዝያ 2002 ዝተሓንጸጸ፡ 
ኣብ ሕዳር 2007 ድማ ብማንዛ ምምልካት ተነጺሩ ዘሎ ዶብ ክልቲአን ሃገራት፡ ናይ 
መወዳእታን ቀያዲን ምዃኑ ብወግዒ የፍልጥ። ነዚ ዶብ’ዚ ዝጻረር ወይ ዝጥሕስ 
ዝኾነ ተግባር ዘይሕጋዊ እዩ።…..ኮምሽን ዶብ ኤርትራን ኢትዮጵያን፡ በዚ ናይ 
መወዳእታ ስጉምቱ፡ ስምምዕ ኣልጀርስ ዘሰከሞ ሓላፍነት ብምልኣት ፈጺሙ ኣሎ።” 

    “ዓሻ ከልቢ ጥራይ’ዩ ናብ ዝበረረት ዑፍ ዝነብሕ” ይብል  ቦብ ማርለይ። “ዓሻ ከልቢ ጥራይ’ዩ ናብ ዝበረረት ዑፍ ዝነብሕ” ይብል  ቦብ ማርለይ።

   ድሕሪ’ዚ ኣዝዩ ንጹር ፍርዳዊ ውሳነን ዘየሻሙ ሕጋዊ ፈጽሚን’ዚ፡ 
ንእሽቶ ኣእምሮ ዝተዓደሎ መንታፊ፡ ጉሕልነቱ ከይደምቕ፡ “ምስ ስሓትካ 
እግሪ ይእከብ” ከምዝበሃል፡ ሰላሕ ኢሉ ርስቲ እንዳማቱ ክለቅቕ’ዩ ትጽቢት 
ዝግበረሉ። ከም ጎረቤት ብሓባር ብሰላም ምንባር ዝሓስብ ልቦና እንተለዎ 
ድማ፡ ይቕሬታ ሓቲቱ፡ ዝምድና ናብ ንቡር ንምምላስ ይጽዕር። ዕሽነት 
ጃንዳ ማለሊት ግን መማዝንቲ የብሉን። ያኢ! ብሕጊ ዋናኡ ዝተነጸረ 
ርስቲ እንዳማታ ጎቢጣ፡ ልዋም ለይቲ ዝሕደር መሲሉዋ፡ ቅሉዕ ሕንጋደ 
መሪጻ። ዝወረዶ ህዝቢ ትግራይ ድማ ዘይሓጥያቱ ኣዝዩ መሪር ዋጋ ዕሽነት 
ኣጨሊጣቶ።

   “ካብ እንጀራ ዝሰኣነስ ኣእምሮ ዝሰኣነ የደንግጽ” ይብሉ ኣበዋት፣ ሕጂ 
እውን ልቦና እንተሎ፡ እንኮን ቅኑዕን መዋጽኦ፡ ዝሓለፈ ሓሊፉ “ሑጻን 
ማይን መታርፍቲ” ኢልካ ከም ጎረባብቲ ብሓባር ብሰላም ምንባር’ዩ። ካብኡ 
ወጻኢ ኩሉ ንሃተምተም’ዩ። ምኽሪ ሓንካሮ ዕላማኡ ርዱእ’ዩ። ብኸመይ 
ነገር ንድሕሪት መሊስካ ዳግማይ ኲናት ተባርዕ ጥራይ’ዩ። እዞም ንነዊሕ 
ዓመታት ካብ ሓላፍነቶም በዂሮም፡ ዕንደራ መሪቖም፡ ንህዝቢ ዘይግብኦ 
መዓት ዘውረዱሉ ሓንካሮ፡ “ኣይዞኻ” እናበሉ ብጽበት ኣእምሮኻ እንተላገጹ፡ 
ካብ ተዋጋኢት ላም ዘድሕኑ ኣይኮኑን። ኣብ ከምዚ ዓይነት ኩነት፡ ህዝቢ 
ትግራይ ተላኣኣኺ ዘይኮነ፡ ክብረትን ሰላምን ህዝቡ ዘገድሶ ሓቀኛ መሪሕ 
የድልዮ። ንመዋእል ኣብ ግጭት ምንባር ዕሽነትን ዘየዋጽእን ምዃኑ ዝስቆሮ፡ 
ሓልዮት መጻእቲ ወለዶታት ዘለዎ፡ ንሰላምን ቅሳነትን ሓባራዊ ምዕባለን 
ባይታ ዝጸርግ ስትራተጂያዊ መሪሕ። “ንእሽቶ ልቦና ገዚፍ ስሕተት ይእርም፣ 
ጌጋኡ ዘይእመን ዘንተእለት ኣብ ዕሽነት የዕነኒ።”   

                                       ቦርድ ክፍሊ ጋዜጣቦርድ ክፍሊ ጋዜጣ

ኣህጉራዊ መዓልቲ ደቂ-ኣንስትዮ፡ ብደረጃ ዞባ ጋሽ-ባርካ 
ብክብ ዝበለ መዓርግ ተኸቢራ

ብደረጃ ሃገር ንመበል 45 ዓመት 
ዝካየድ ዘሎ ዝኽሪ ኣህጉራዊ መዓልቲ 
ደቂ-ኣንስትዮ፡ ብደረጃ ዞባ ጋሽ-ባርካ - 
“ማዕርነት፡ ጽኑዕ መትከልና!” ብዝብል 
ቴማ፡ ትማሊ 7 መጋቢት ኣብ ከተማ 
ባረንቱ ብኽብ ዝበለ መዓርግ ተኸቢሩ።
ኣብ’ቲ ኣዛዚ ምዕራባዊ ግንባር 

ብርጋዴር ጀነራል እዮብ ፍስሃየ (ሓሊባይ) 
ዝርከቦም ኣዘዝቲ ሰራዊትን ሰበ-ስልጣንን 
ዝተሳተፍዎ ስነ-ስርዓት፡ ሓላፊት ሃማደኤ 
ዞባ ጋሽ-ባርካ ወ/ሮ ይሕደጋ ዮውሃንስ፡ 
8 መጋቢት ብረዚን ዋጋ ንዝተረጋገጸ 
ማዕርነት ደቂ-ኣንስትዮ ብምዕቃብ፡ ንቐጻሊ 

ስራሕ ወኒን ጸዓትን ዝስነቐላ፣ ከምኡ’ውን 
ዝተሰግረ መድረኻት ዝግምገመላ ዕለት 
ምዃና ብምሕባር፡ ሃማደኤ ተሳታፍነትን 
ተረባሕነትን ደቂ-ኣንስትዮ ኣብ ኩሉ 
መዳያት ንምውሓስ ቀዳምነት ሂቡ 
ኣብ ዘካይዶ ዘሎ ጻዕሪ፡ ደገፍ መላእ 
ሕብረተሰብ ከይፍለዮ ኣዘኻኺራ።
ኣመሓዳሪ ዞባ ኣምባሳደር ማሕሙድ 

ዓሊ ሕሩይ ድማ፡ 8 መጋቢት ነቶም 
መሰልን ማዕርነትን ደቂ-ኣንስትዮ 
ንምርግጋጽ ዝተሓልፉ መድረኻትን 
ዝተኸፍለ ረዚን ዋጋን እናሰላሰልና፣ 
ነቲ ብተወፋይነትን ጽንዓትን ህዝብን 

መንግስትን ብሓፈሻ ናይ ደቂ-ኣንስትዮ 
ድማ ብፍላይ ኣብ ዘተኣማምን ደረጃ 
በጺሑ ዘሎ ማዕርነት ብምዕቃብ፡ ተራ 
ደቂ-ኣንስትዮ ኣብ መደባት ልምዓት 
ንምድንፋዕ፡ ዘየዛኒ ዕማምን ግዴታን ነፍሲ-
ወከፍ ዜጋ ከምዝዀነ ኣገንዚቡ። 
ኣብ’ቲ ብደቂኣንስትዮ ብዝተመርሐ 

ህዝባዊ ሰልፊ ዝማዕረገ ጽምብል፡ ሓለፍቲ 
ሃ.ማ.መ.ተ.ኤን ሃ.ኮ.ሰ.ኤን ኣብ’ቲ ዞባ ናይ 
ደገፍ ቃል ከስምዑ እንከለዉ፡ ጉጀለታት 
ባህሊ ክፍለ-ሰራዊት 57ን ጉጅለ ያታ ዞባ 
ጋሽ-ባርካን ድማ፡ ነቲ ዕለት ዘንጸባርቕ 
መሰናድኦታት ኣቕሪበን።

ሳዋ - ንሃገራዊ መልቀቒ ፈተና እኹል ምድላዋት ይግበር ኣሎ
ኣብ ሳዋ፡ ኣብ’ዚ ወርሒ’ዚ ንዝካየድ 

ሃገራዊ መልቀቒ ፈተና ካልኣይ ደረጃ 
ዘድሊ ቀረባት ንምምላእ - ብምውህሃድ 
ማእከል ስልጠና ሃገራዊ ኣገልግሎትን 
ሚኒስትሪ ትምህርትን ዝተጀመረ 

ምድላዋት ከምእተጻፈፈ፡ ወኪል ኤሪና 
ሓቢሩ።
ኣብ’ቲ ንሓደ ወርሒ ዝቐጸለ ስራሕ፡ 

ኣባላት ስታፍ ሎጀስቲክ ማእከል ስልጠና 
ሃገራዊ ኣገልግሎት፣ ክኢላታት ሚኒስትሪ 

ትምህርትን ኣባላት መበል 36 ዙርያ 
ሃገራዊ ኣገልግሎት ተመሃሮ ተክኒክን 
ዕዙዝ ኣበርክቶ ከምዝገበሩ፡ እቲ ሓበሬታ 
የረድእ።
በቲ ብቐንዱ ኣብ ጽገና ሴድያታት 

ዘተኰረ ስራሕ - ኣስታት 7 
ሽሕ ሰድያታት ከምእተጸገነ፡ 
ሓላፊ ጨንፈር ስራሓት 
ዕንጸይቲ ስታፍ ሎጅስቲክ 
ማእከል ስልጠና ሃገራዊ 
ኣገልግሎት - ምክትል 
ተለንተ ዑስማን ማሕሙድ 
ገሊጹ።
ምስ ትካል ስራሓት 

ዕንጸይትን ሓጺንን ሰንበል 
ብምውህሃድ እውን፡ 
ተወሳኺ 10 ሽሕ ሰድያታት 
ከምእተሰርሐ፡ ሓላፊ ንኡስ 
ጨንፈር ስራሓት ሓጺን 
ኣባል 7ይ ዙርያ ኤርሚያስ 
ስዩም ሓቢሩ።

ሃገራዊት ጋንታ ባድሜንተን ሃገራዊት ጋንታ ባድሜንተን 
ተዓዊታተዓዊታ

ማዕርነት - ጽኑዕ መትከልና!
8 መጋቢት 2024ናይ ሎሚ ዓመት 8 መጋቢት 

ኣህጉራዊ መዓልቲ ደቀንስትዮ፡ ብደረጃ 
ሃገርን ዲያስፖራን “ማዕርነት - ጽኑዕ 
መትከልና!” ኣብ ትሕቲ ዝብል ቴማ 
ከም ወትሩ ብኽብሪ ትጽምበል ኣላ።
ኣብ ጉዕዞ ቃልሲ ንምልኣት ኣግእዞ፡ 

ቃልን መብጽዓን እነሐድሰላ እምነ-
ማይል 8 መጋቢት፡ ደቀንስትዮ ዓለም 
ብሓፈሻ ደቀንስትዮ ኤርትራ ድማ 
ብፍላይ፡ ዛጊት ዝተበጽሐ ገስጋስ 
ብምዕቃብ ንቀጻሊ ስራሕ ወንን ጸዓትን 
ዘበራብራላ ዕለተ ዝኽሪን ገምጋምን 
እያ።
ናይ ሎሚ ዓመት 8 መጋቢት፡ ከም’ቲ 

ክቡር ፕረዚደንት ኢሳይያስ ኣፈወርቂ፡ 
ኣብ መልእኽቲ ሓድሽ ዓመት 2024 
ዝበሎ፡ “ኣብዚ ቅልውላዋት ዝዓብለሎ 
ዞባዊን ዓለማዊን ሃዋህው፡ ህዝቢ ኤርትራ፡ 
ስኒቱ፡ ሓድነቱን ርግኣቱን ዓቂቡ፡ 
ሰላሙን ልኡላውነቱን ኣውሒሱ፡ ኣብ 
ኩሉ ዓውድታት ከም ወትሩ ሓያል 
ናይ መኸተ ያታኡን ዓወቱን” ኣብ 
ዘመስከረሉ ድሙቕ ታሪኻዊ ኣጋጣሚ 
እያ ትዝከር ዘላ።

ህዝቢ ኤርትራ፡ ኣብ ቃልሲ ንናጽነት 
ኮነ ድሕሪ ናጽነት - ዝኾነ ህዝቢን ሃገርን 
ክጻወሮ ዘጸግም መዳርግቲ ዘይብሉ ፈተነ፡ 
ብጽንዓት ክሰግር ዝተገደደ ህዝቢ እዩ። 
በዚ ድማ ታሪኽ ህዝቢ ኤርትራ፡ ክብሩ 
በቲ ናጽነት ንምምጻእ ዝተኻየደ ሓርነታዊ 
ቃልሲ ጥራይ ዘይኮነ፡ በቲ ንምሕላውን 
ንምድልዳልን ናጽነት ዝተኻየደ ቃልሲን 
ዝተኸፍለ መስዋእቲን’ውን ዝትመን 
እዩ። ኣብ’ዚ ክልቲኡ መድረኻት ቃልሲ፡ 
ታሪኽ ሃገራውነት፡ ጽንዓትን ጅግንነትን 
ኤርትራውያን ደቀንስትዮ ብድሙቕ 
ቀለም ስኑድ እዩ።
ደቀንስትዮ ነዚ ሒደት መዳርግቲ 

ጥራይ ዝርከቦ ብዘይ መብረ ዝኸፈላኦን 
ብቀጻሊ ዝኸፍላኦ ዘለዋን ድርብራብ 
ዋጋ ክኸፍላ ከለዋ፡ ፍሪኡ ንመጻኢ’ምበር 
ኣነ ክረብሓሉን ክስለመሉን ኣይበላን። 
ገና ምስ ክብደቱ፡ ከም’ቲ ጻጸ ልዕሊ 
ሚዛኑ ዝኾነ ጽዕነት እናገላበጠ ብጥበብን 
ዘይዕጸፍ ንያትን ጸይሩ ኣብ መዕርፎኡ 
ዘብጽሖ፡ ኣብ ግዜ ልዑል ጽዓት ዝሓትት 

ድኻም ክምስ እናበላ፡ ኣብ ግዜ ምጡን 
ሓጎስ ልዕሊ ብርሃን ጸሓይ ወርሒ 
እናተኾልዓ፡ ድርብራብ ሱጒሚ እናዘለላ 
ካብ ምምራሽ ሰገጥ ዝበላላ ካልኢት 
ኣናዲኻ ኣይርከብን።
ሃማደኤ ከም ጠርናፊ ሃገራዊ ማሕበር፡ 

ንውሽጣዊ ዘይንደል ስምዒታት ይኹን 
ንዝህልወን ማሕበራዊ፡ ቁጠባዊ. . . 
ጸገማተን ብስሩዕን ነዊሕ ዘኽይደን 
ኣተሓሕዛ፡ ዋላ’ኳ ምስቲ መጠን ዝኸፈላኦ 
ዋጋ ዝዳረግ ኣይኹን፡ ከም ባህግን ጻዕርን 
ማሕበር፡ እቲ ትሪ ሓጺን ዝተጸንበሮ 
ዓንዲ-ሕቖአን ብተሪሩ ንኽሰጋገር፡ ኣብ 
ዋሕዚ ስራሕ’ዩ ዘሎ። ስለ’ዚ ሃማደኤ 
መሪሕ ናይ ሰንሰለታዊ ውዳበን ቃልስን 
ደቀንስትዮ ከም ምዃኑ መጠን፡ ነቲ 
ገጢመን ዝስዓርኦ ጸላም ዝመጣጠን 
ግቡእ ቦታአን ሒዘን ክወራረሳን ኣብ 
ዘተኣማምን ቦታ ክበጽሓን፡ እንተላይ 
ታሪኸን ንኽስነድ ብዝግባእ ክሰርሓሉ 
እዩ ዘለወን። ምኽንያቱ፡ ኤርትራዊት ጓል-
ኣንስተይቲ ብዓሰርተ ኣጻብዓ፡ ብኸልተ 

ኣእዳዋ ብፍልጠታ፡ ብባህርያዊ ዕድሎታ 
- ኮታ ብኹለንትናኣ ዘይተሳተፈቶ 
ቃልሲ ተኻይዱ ነይሩ እንተንብል፡ 
እዚ ሕጂ ብሓባር እነተንፍሶ ዘለና 
ንፋስ ናጽነት ክውን’ዶ ምኾነ? መልሲ 
ዘየድልዮ ሕቶ’ዩ። 
ህዝቢ ኤርትራ፡ ማሕበራዊ ፍትሒ 

ዝሰፈኖ ሕብረተሰብ ንምህናጽ ኣብ 
ዘሰላስሎ ዘሎ ቃልሲ፡ ምርግጋጽ 
መሰልን ማዕርነትን፡ ሓደ ካብ ኣዕኑድ 
ዕላማታቱ ገይሩ፡ ኣብ ሃገራዊ ሕግታቱን 
ፓሊሲታቱን ብምስፋር፡ ደቀንስትዮ፡ 
ኣብ ኩሉ መዳያት ህይወት፡ ምዕሩይ 
ተሳታፍነተን ዘረጋግጻሉ ጥራይ ዘይኮነ፡ 
ብማዕረ ዝረብሓሉ ውሑስ ባይታ 
ክፈጥር ይጽዕር ኣሎ። ብግብሪ ድማ፡ ኣብ 
ፓለቲካዊ፡ ቁጠባዊ፡ ማሕበራዊን ባህላዊን 
ዕብየት ዝተፈላለዩ ኣድማዕቲ መደባት 
ክትግበሩ ጸኒሖም እዮም። ተፈጢሩ 
ብዘሎ ሰፊሕ ዕድላት ድማ፡ ደቀንስትዮ 
ዝተፈላለየ ሞያን ክእለትን እናቐሰማን 
እናመለኻን፡ ኣብ ኩሉ ጽላታትን 
ዓውድታትን ሱታፌአንን ኣድማዕነተንን 
እናሓየለ ይኸይድ ምህላው መስካሪ 
ዘድልዮ ኣይኮነን።

ማዕርነት፡ ንህዝቢ ኤርትራ ካብ 
ዝሕበነሉ ክብርታት ናይ ቃልስና ሓደ 
እዩ። እዚ መትከል’ዚ መኸሰባቱ ብግብሪ 
ሰለዝተራእየ፡ ሕጂ‘ውን መርሓ መጻኢ 
ጉዕዞና እዩ። ኣብዚ ዘይንቕነቕ መትከል 
ረጊጽና ሱር በተኻዊ ዕብየት ደቀንስትዮ 
ኤርትራ፡ ካብ ግዜ ናብ ግዜ እናተኾልዐ 
ይኸይድ ምህላው፡ እንኾርዓሉ ቅያ 
እዩ። ብኣጋጣሚ እዛ ክብርቲ ዕለት 8 
መጋቢት እምበኣር፡ ምዕሩይ ዕድላትን 
መሰላትን ደቀንስትዮ ንምርግጋጽ 
ክካየድ ኣብ ዝጸንሐ ቃልሲ ተመዝጊቡ 
ዘሎ ገስጋስ፡ ኣካል ዘኹርዕ ፓለቲካዊ 
ባህልናን ታሪኽናን ምዃኑ ብምግንዛብ፡ 
ነዚ ዕላማ’ዚ ኣብ ምዕራፉ ንምብጻሕ፡ 
ንተካእቲ ወለዶታት ዝሓሸን ዝያዳን 
ምዕሩይ ዕድላት ንምፍጣርን ብሩህ 
መጻኢ ንምውሓስን፡ መላእ ሕብረተሰብ 
ከም ወትሩ መብጽዓኡ ከሐድስ ሃማደኤ 
ይጽውዕ።

          ዕድመ ን8 መጋቢት  ዕድመ ን8 መጋቢት 
ኣህጉራዊ መዓልቲ ደቀንስትዮ! ኣህጉራዊ መዓልቲ ደቀንስትዮ! 
             ዘልኣለማዊ ዝኽሪ                                                                                                                                                           ዘልኣለማዊ ዝኽሪ                                                                                                                                              
            ንሰማእታትና!             ንሰማእታትና! 
             ዓወት ንሓፋሽ!             ዓወት ንሓፋሽ!

ቃል ሃማደኤ 

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ሳዋ - 88 መማህራን ብመባእታ ቋንቋ ዓረብን ምልክትን ሰልጢኖም

ኣብ ሳዋ፡ ብሃማመተኤ ዞባ ሳዋን ቤት-
ትምህርቲ ዋርሳይ-ይከኣሎን ተወዲቡ - 
ብግብሪን ክልሰ-ሓሳብን ንሰለስተ ኣዋርሕ 
ዝተቐጸለ ስልጠና ቋንቋ ዓረብን ቋንቋ 
ምልክትን፡ ብ3 መጋቢት ተዛዚሙ።

ሰልጠንቲ፡ እቶም 31 ቋንቋ ምልክት፡ 57 
ድማ ቋንቋ ዓረብ ዝተማህሩ መማህራን 
እዮም።
ሓላፊት ሃማመተኤ ዞባ ሳዋን ትካላት 

ላዕለዋይ ትምህርትን ወ/ሮ መንሱራ 
እስማዒል፡ ማሕበር - ሞያዊ ስልጠናታት 
ኣብ ኮሌጃት ካብ ቅድሚ 5 ዓመታት 
ኣትሒዙ ክሰርሓሉ ከምዝጸንሐ፣ ክሳብ ሕጂ 
ድማ፡ ልዕሊ 3000 መንእሰያት ብዝተፈላለየ 

ዓውደ-ሞያ ከምዘመረቐ ሓቢራ።
ወኪል ተመረቕቲ ብወገኑ፡ ቀሲሞምዎ 

ዘለዉ ትምህርቲ ብግብራዊ ልምምድ 
ንምምዕባሉን ንምዕማቑን፡ ብዕቱብ ክሰርሑ 
ምዃኖም ገሊጹ።
ኣብ መወዳእታ ሰልጠንቲ፡ ንዝቐሰምዎ 

ትምህርቲ ዘንጸባርቕ ምርኢት ናብ 
ተዓዘብቲ ከምዘቕረቡ፡ ወኪል ኤሪና 
ሓቢሩ።

ዜና

‘8 መጋቢት’ - ብደረጃ ዞባ ዓንሰባ ተዘኪራ
ኣህጉራዊ መዓልቲ ደቂ-ኣንስትዮ - 8 

መጋቢት፡ “ማዕርነት፡ ጽኑዕ መትከልና!” 
ብዝብል ቴማ፡ ብደረጃ ዞባ ዓንሰባ ብ5 መጋቢት 
ኣብ ንኡስ ዞባ ሃበሮ ተዘኪራ።
ኣብ’ቲ ሚኒስተር መሬት፡ ማይን ኣከባብን 

ኣቶ ተስፋይ ገብረስላሰን ፕረዚደንት ሃማደኤ 
ወ/ሮ ተኽኣ ተስፋሚካኤልን ዝተረኽቡሉ 
ምዕሩግ ስነ-ስርዓት፡ ሓላፊት ሃማደኤ ዞባ ዓንሰባ 
ወ/ሮ ኣምና ሓሰን፡ 8 መጋቢት - ኣብ ጉዕዞ 
ቃልሲ ንምሉእ ኣግእዞ፡ ቃልን መብጽዓን 

እነሐድሰላ፣ ከምኡ’ውን ገስጋስ ኤርትራውያን 
ደቂ-ኣንስትዮ እንግምግመላ ዕለት ምዃና 
ገሊጻ። 
ኣብ ኩሉ መድረኻት ቃልሲ፡ ታሪኽ፡ 

ሃገራውነት፡ ጽንዓትን ጅግንነትን ኤርትራውያን 
ደቂ-ኣንስትዮ ብድሙቕ ቀለም ተሰኒዱ 
ከምዘሎ እውን ኣብሪሃ።
ኣመሓዳሪ ዞባ ዓንሰባ ኣምባሳደር ዓብደላ 

ሙሳ፡ 8 መጋቢት 2024 - ህዝቢ ኤርትራን 
ሓይልታት ምክልኻሉን፡ ኤርትራዊ ክብርታት 

ኣብ ምዂላዕን ልኡላውነት ሃገር ኣብ 
ምውሓስን ዓበይቲ ዓወታት ኣብ ዝተጐናጸፉሉ 
መድረኽ ትጽምበል ብምህላዋ፡ ድርብ ሓበን 
ከምዝዀነ ገሊጹ።
ኣብ’ቲ ብሰልፊ ዝማዕረገ ጽምብል፡ ንኽብሪ’ታ 

ዕለት ኣብ ዝተዳለወ ስነ-ጥበባውን ስፖርታውን 
ንጥፈታት ንዝተዓወቱ ሽልማት ተዓዲሉ። 
ንተሳትፎ፡ ኣበርክቶ፡ ትብዓትን ጅግንነትን 

ኤርትራዊት ጓል-ኣንስተይቲ ዘንጸባርቕ ስነ-
ጥበባዊ መሰናድኦታት እውን ቀሪቡ።

ኣብ ተሰነይን በሪኽን ንጽጉማት ሓገዝ ተገይሩ
ኣብ ንኡሳን ዞባታት ተሰነይን በሪኽን 

ንጽጉማት ስድራ-ቤታት ናይ እኽልን 
ገንዘብን ሓገዛት ተገይሩ።
ነበርቲ ምምሕዳር ከባቢ መስከረም - 

ንኡስ ዞባ ተሰነይ፡ ኣብ ከባቢኦም ንዝርከቡ 
ጽጉማት ናይ 52 ኩንታል እኽሊ ሓገዝ 
ከምዝገበሩ፡ ኣማሓዳሪት እቲ ምምሕዳር 
ከባቢ ወ/ሮ ሉቺያ ገብረሂወት ሓቢራ።
እቲ ብህዝቢ ዝተዋጽአ እኽሊ፡ 

ብምምሕዳር ከባቢ ንዝተለለዩ ኣስታት 
100 ጽጉማት ስድራ-ቤታት ከምእተዓደለ 

ዝሓበረት ወይዘሮ ሉችያ፡ ምትሕግጋዝ - 
ሓደ ካብ ዘሕብን ኤርትራዊ ባህሊ ምዃኑ 
ጠቒሳ።
ሎም-ዘበን፡ ኣብ’ቲ ከባቢ እኹል ክራማት 

ብዘይምንባሩ እቶት ሕርሻ ከምዝጐደለ እዩ 
ዝሕበር።  
ኣብ ንኡስ ዞባ በሪኽ ምምሕዳር ከባቢ ዓዲ-

ቘንጺ - ዓዲ ያቆብ እውን፡ ብ2 መጋቢት 
ን130 ጽጉማት ናይ ገንዘብ ሓገዝ ተገይሩ።
ኣብ’ቲ ኣመሓዳሪ ንኡስ ዞባ ኣቶ ተስፉ 

ፍስሓጽዮን ዝተረኽበሉ ኣጋጣሚ፡ እቲ 

ሓገዝ ኣብ ሃገረ ጀርመን ዝቕመጡ 
ዜጋታት ዝለኣኽዎ ምዃኑ፡ ኣመሓዳሪት 
ምምሕዳር ከባቢ ዓዲ-ቘንጺ - ዓዲ ያቆብ 
ወ/ሮ ጸጋ ማቴዎስ ሓቢራ።
እቶም ሓገዝ ዝተገብረሎም ዜጋታት፡ 

ብምምሕዳር ከባቢ ተለልዮም ዝቐረቡ 
ጠዋሪ ዘይብሎም ምዃኖም ድማ ገሊጻ። 
ነቲ ሓገዝ ሒዙ ዝመጽአ ኣቶ ተኽሊት 

ጸሃየ፡ ንጽጉማት ምሕጋዝ ንመንግስቲ 
ጥራይ ዝግደፍ ዕማም ስለዘይኰነ፡ ኩሉ ዜጋ 
ኣበርክቶ ክገብር ኣዘኻኺሩ ።



ሓዳስ   ኤርትራ

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

“ፈላሚት ጌጋ ናይ መወዳእታ ዕምሪ”2ይ ክፋል

ኣብ ቀዳማይ ክፋል ናይዚ ኣርእስቲ’ዚ፡ 
ኣባል ሃንደሳ ክ/ሰራዊት 52 ተጋዳላይ ሳምሶን 
ኢሳቕ ካብ ሩባ ዓንሰባ ናብ ደጀን (ሓሽክርበብ 
ኤምዳድ ውድብ) ሓንቲ መሰነይታ ደብዳበ 
ሒዙ ከም ዝተላእከ፣ እቶም ኤምዳድ ድማ 
ነተጕቲ ጸረ-ተሽከርከርቲ ዝሓዘ ሳናዱቕ 
ኣብ መኪና ጽዒኖም ናብ መበገሲ ቦታኡ 
ከም ዘፋነዉዎ፣ ክምለስ ከሎ ኣብ ዛራ 
ምስ ወዓለ ግን፡ ነፈርቲ ውግእ መጺአን 
ኣሰር ናይታ ነተጕቲ ዝጸዓነት መኪና ስለ 
ዝረኣያኦ ኣብቲ እታ መኪና ዝተዓሸገትሉ 
ከባቢ ክድብድባ ከም ዝወዓላ፣ ሳምሶን ከኣ 
እቲ ንብረት ውድብ ከይዓኑ ኣዝዩ ተሻቒሉ 
ከም ዝወዓለ፣ ንምሸቱ ግን ብዘይ ጕድኣት 
ክድሕኑ ስለ ዝኸኣሉ ብሰላም ተጓዒዙ ናብ 
መበገሲ ቦታኡ ከም ዝበጽሐ ተመልኪትና። 
መቐጸልታ ናቱ እንሆ፤

ደርግ፡ ብስም “ባሕሪ ነጋሽ” ዝጸውዖ 
ወተሃደራዊ ወፍሪ ኣብ ዝፈነዎ ወራር፡ 
ነቲ ኣብ ከተማ ባረንቱ ዝጨበጦ ዓወት 
ኣብ ግንባራት ኣልጌና፡ ሓልሓልን ናቕፋን 
ንምድጋሙ ሓሊኑ ሰፊሕ ወፍሪ ንምቕጻል 
ፈቲኑ ነይሩ። ብተመሳሳሊ ኣገባብ፡ ብወገን 
ናትና ግንባር’ውን ብፍላይ ኣብ መጀመርታ 
1986 ፈተነታት ጸላኢ ብርሱኑ ነበረ። ካብ 
ጥቅምቲ 1985 ዓ.ም ጀሚሩ ጸላኢ ኣብ 
ሰለስተ ግንባራት ብዝፈነዎ መጥቃዕቲ፡ 
ኣቐዲሙ ኣብ ከባቢ ገርሳሕቶ፡ ወግሬታይ፡ 
ደብረመዓር፡ ወለትሕገም፡ እንዳ ክርቢት፡ 
ወርጨጋ፡ ኩበት፡ ኢትተሃመል፡ እንዳ ቦምባ፤ 
ኣብ ግንባር ናቕፋ ድማ ኣብ ፊደል-ፐ … 
ዝነበረ ድፋዓት ተጋደልቲ ፈረሰ። ግን፡ እዚ 
ዝተጠቕሰን ካልእ ኣብ ቍጽጽር ሰራዊት 
ጸላኢ ዝኣተወ ዘይተጠቕሰ ድፋዓትን ኵሉ 
ብሓይሊ ተመንዚዑ ማለት ኣይኰነን። ካብ 
ሩባ ዓንሰባ ናብ ሓልሓል ዘብል ከባቢታት 
ሰራዊት ጸላኢ ኣጥቂዑ ኣብ ቍጽጽሩ ምስ 
ኣእተዎ ዝተረፈ ምስኡ ዝኣስር መስመር 
ንምትሓዙ ስለ ዘይጠዓመ ባዕሉ ተጋዳላይ 
ዝሓደጎ ድፋዓት እዩ ነይሩ። 
ኣብ መወዳእታ፡ ናይ ግንባር ናቕፋ 

ድፋዓትና ካብ ኢድ ጸላኢ ተመንዚዑ 
ናብ ዝነበሮ ክምለስ ከሎ፡ ኣብ ግንባር ሩባ-
ዓንሰባን ናብ ሓልሓል ኣብ ዘብል ስግር ዓሪዱ 
ዝነበረ ሰራዊትና ግን፡ ንድሕሪት ተመሊሱ 
ኣብ ጎቦታት ጊዛንን ኣብ እግሪ ምእሳር 
በቕሊን መከላኸሊ መስመሩ ኣደልደለ። 
እንተዀነ፡ ንሰንሰለት ጊዛንን ምእሳር-በቕልን 
ኣብ ዘራኽብ ሩባ ናይ ዓንሰባ ዝነበረ ድፋዕ 
ክፍለ ሰራዊትና ገና ሓደጋ የንጸላልዎ ነበረ። 
ምኽንያቱ ታንክታት ጸላኢ ብሩባ ዓንሰባ 
እናተጸግዓ ንቦጦሎኒታት ሓደን ሰለስተን 
ናይ ብርጌድ 45 እናሃረማ ኮፍ ከብላአን 
ኣይከኣላን። 

ነዘን ታንክታት እዚኣተን ብከቢድ ብረት 
ክትሃርመን ቅርጺ መሬት ኣጸጋሚ ኰነ። በዚ 
መሰረት ኣባላት ክፍሊ ወተሃደራዊ ሃንደሳ 
ክፍለ ሰራዊት 52 ግቡእ ተራና ክንጻወት 
ነይሩና። ንውሽጢ ኣቲኻ ፈንጂ እናቐበርካ 
ምዕናወን ኣማራጺ ኰይኑ ተረኽበ። በዚ 
መሰረት፡ ኣብ መጀመርታ ወርሒ ናይ 
1986 ነዚ ትፍጽም መስርዕ ዓጠቐት። 
እቶም ክንትግብሮ ዝተመዘዝና ተጋደልቲ፡ 

መራሒ መስርዕ ኣፈወርቂ ኣማኒኤል 
(ወዲ-መደኒ፡) ግርማይ ሰመረ (ወዲ-ሰመረ፡
) ሓኪም ጋንታ ሳምሶን ኢሳቕ (ወዲ-
መምህር፡) ተስፋማርያም (ገፈርሳ፡) ማንጁስ 
የማነ ኣስመሮም (ወደ’ስመሮም፡) ቲናይ፡ 
ተኽልማርያም ማኑ ነበርና። ሰዓት ሸሞንተ 
ምሸት ሓሙሽተ TM 57 ጸረ-ታንኪ 
ነተጕቲ ተሰኪምና ነቐልና። ነፍሲ-ወከፍ 

ነታጒ ሸውዓተ ኪሎ ኣቢሉ ክብደት 
ነበሮ።
እቲ ናብ መስመር መከላኸሊ ጸላኢ 

ተጸጊዕና ንቐብሮ ነተጕቲ፡ ዝግባእ ዕላማኡ 
ክወቅዕ ምእንቲ ምስጢራውነትን 
ጥንቁቕ ምምስሳልን ይሓትተና ነበረ። 
ክንዲ ዝዀነ ከኣ፡ ካብ መከላኸሊ ድፋዕ 
ወገን ኣጸቢቕና ንውሽጢ ቅድሚ 
ምስጓምና፡ መራሒ መስርዕ ወዲ-
መደኒ ደጊሙ ኣተሓሳሰበና። “ብጾት፡ 
ከም ኵሉ ግዜ ስራሕ ሃንደሳ ሓያል 
ጥንቃቐ ዝሓትት እዩ’ሞ ብፍላይ ሎሚ 
ግን ዝያዳ ዘኽብዶ ፍሉይነት ኣለዎ። 
እዚ ሕጂ ንሰርሖ ተልእኾ ብጽፈት ምስ 
ዝፍጸም ጥራይ እዩ እዘን ኣብዚ ድፋዕ 
ኣሲረን ዘለዋ ቦጦሎኒታት ውሕስነት 
ክረኽባ ዝኽእላ። እንተዘየለ እዘን 
ኣብዚ ተጸጊዐን ዘለዋ ታንክታት ጸላኢ 

ኣይከስርሓአንን እየን፡” በለና። ንምሕጽንታ 
ወዲ-መደኒ ‘ኣብ ልብና የሕድሮ’ ኢልና 
ብምቕባል፡ እናብረዅናን እናተጸቐጥናን 
ካብቲ ዝግባእ ንላዕሊ ግዜ ወሲድና ኣብቲ 
ዝድለ ቦታ በጻሕና። ድሕሪ’ዚ መራሒ 
መስርዕ መመደብምና ኣትሓዘና። 
 እቲ ነታጒ ክቕበሮ ዝተመደበ ከባቢ 

ለሰ እዩ። ርጋጽ ታንክታት እናተመልከትና 
ኣብቲ ኣዘውቲረን ዝጽጋዓሉ መታዀሲአን 
ኣተኰርና። ንምብራቕ ዘብል ሸነኽ ናብ 
ጸላኢ ዝቐረበ እዩ። ብኡ ወገን፡ ግርማይ 
ሰመረን ካልኣዩን ልክዕ ኣብ መንጎ ክልተ 
ዋርድያ ክቐብሩ ተመደቡ። ካብ ግርማይ 
ንምዕራብ ወገን ገፈርሳ ክቐብር፤ ገፈርሳ 
ገዲምን ትኩርን ስለ ዝነበረ ምስኡ ሓድሽ 
ተጋዳላይ የማነ ማንጁስ (ወዲ ኣስመሮም) 
ተመደበ። ካብ ገፈርሳ ቀጺለ ባዕለይ ሳምሶን፤ 
ካባይ ንድሕሪት ቲናይ፤ ኣብ መወዳእታ 
ንሸነኽ ምዕራብ ድማ ተኽልማርያም ማኑ 
ፈንጂ ክንቀብር ተመደብና። ኣብ መንጎ ነፍሲ-
ወከፍ ክቕበር ዝተመደበ ነታጒ ዝነበረ ጋግ 
ናይ 50 ሜትሮ እዩ። ወዲ-መደኒ፡ 
ካብ ጫፍ ምብራቕ ንምዕራብ 
(ክሳብ ወዲ-ማኑ ዝተመደበሉ) 
እናተንቀሳቐሰ ይከተተለና ነበረ። 
ገለ ካብቲ ወዲ-መደኒ ዝገብረልና 

ዝነበረ ሓገዝ፡ ነቲ ዝተዃዕተ 
ካብ ታሕቲ ዝወጽአ ሓመድ 
ይጕሕፈልናን የመሳስለልናን ነበረ። 
ኣብ መወዳእታ ከኣ ተልእኾና 
ፈጺምና ብሰላም ናብ መበገሲ 
ቦታና ተመለስና። 
ከም ልሙድ፡ ድሕሪ ነፍሲ-ወከፍ 

ተልእኾ ገምጋም ንገብር ኢና። 
ስራሕና ብዝግባእ ተፈጺሙን 
ኣይተፈጸን፡ ወይ’ውን ኣብ 
ኣፈጻጽማ ዘጋጠመ ጕድለታት 

እንተ ነይሩ መምሃሪ ክዀነና ምእንቲ፡ 
ነተጕቲ ቀቢርና ድሕሪ ናብ ቦታና ምምላስና 
ገምጋም ገበርና። ኣብቲ ገምጋም ገፈርሳ 
ዘቕረቦ ስክፍታ ነይሩ። ንሱ ድማ ብዛዕባ’ታ 
ንሱ ዝቐበራ ፈንጂ እዩ ዝነበረ። ኣብ 
ርእይቶኡ፡ “እታ ንሕና ዝቐበርናያ ፈንጂ 
ፊላታትረ ምግጣም ይኣቢ ስለ ዝነበረ ፈንጂ 
ክንቅይር ኣለና ወይ ተመሓይሻ ዳግማይ 
ክትቅበር ኣለዋ፡” በለ። ኣበሃህላኡ ናብቲ ቦታ 
ኣቲና ስራሕና ከነጽፍፍ እዩ ዝጠልብ ነይሩ።
እቲ ጠለብ ባህ ዘብል ኣይነበረን። ብግብሪ 

ግን ንግበር ዝብል’ምበር ሸለል ንኽንብሎ 
ዝደፍእ ኣካል ኣይነበረን። በዛ ርእይቶ ናይ 
ገፈርሳ መሰረት፡ እቶም ዝቐበርና ብዘይ ሓደ 
ጐደል ነታ ፈንጂ ንምቕያራ ንጽባሒቱ 
ምሸት ደጊምና ናብቲ ቦታ ኣተና። ከምቲ 
ናይ ቀዳማይ ኣተኣታትዋና ብልዑል ጥንቃቐ 
ኣቲና ኣብ ዘዝቐበርናዮ ነታጒ ሓዝና። 
ናብታ ክንምለስ ዝቐሰበትና - ብገፈርሳን 

ብየማነ ማንጁስን ዝተቐብረት ነታጒ- 
ዝቐረብኩ ኣነ ነበርኩ። ወርሒ ስለ ዝነበረት 
ኵሉ በዓል ገፈርሳ ንምምሕያሻ ዝገብሩዎ 
ምንቅስቓሳት ብደቂቑ ይከታተሎ ነበርኩ። 
ይፍሕሩዋ፤ ደኒኖም ይርእዩዋ፤ ካብ 
ዝደነንዎ ይቐንዑ፡ …። መራሒ መስርዕ 
ወዲ-መደኒ ተዛሪቡዎም ሓለፈ። ግን 
ኣብ ምንቅስቓሳቶም ዝመጽአ ለውጢ 
ኣይተራእየንን። ኵነታቶም ባህ ስለዘይበለኒ 
ግደፉዋ ክብሎም ካብ ምቕማጠይ ክትንስእ 
እናተደናደንኩ ከለኹ እዩ እምበኣር - ብርቱዕ 
ማሕታ መሬት ዝቐደደ። ከባቢና ልክዕ ከም 
ደበና ኣልቦ ብርሃን ጸሓይ በርሀ። ድምጺ 
ናይቲ ነትጒ’ውን ንመሬት ኣንቀጥቀጦ።
ኣነ ኣብ መሬት ልሕግ በልኩ። ከባቢና 

ብትክን ደሮናን ጸልመተ። ዋላ ናይ 
ክልተ ሜትሮ ካባይ ዝተፈንተተ ነገር 
ክርእይ ዘይክእለሉ ኵነት ተፈጥረ። ብዙሕ 
ቍርጽራጽ ኣዕጻውን ሓመደ-እምንን ኣብ 
ዝባነይ ዓለበ። ንሰከንድታት ዝኣክል ግዜ 
መኣዝነይ ሰሓትኩ። በየን ኣሎ ምብራቕ፡ 
በየን ኣሎ ምዕራብ፡ ኣንፈት ድፋዕናን ድፋዕ 
ጸላኢን ተገማጠለኒ። ንነብሰይ ብኢደይ 
ፈተሽኩዎ። ደም ዝወጽአ ኣካል ከም ዘይነበረኒ 
ኣረጋገጽኩ። ካብ ብጾተይ ብህይወት ዝተረፈ 
ኣሎ ኢለ ግን ኣይገመትኩን።
መሬት ሒዘ እቲ ልክዕ መኣዝነይ ክዝክር 

እናመርመርኩን እናሓሰብኩን ከለኹ፡ 
ብድሕረይ ምንቅስቓስ ናይ ሰብ እሰምዕ። 
“ተመስገን! ካብ መስዋእቲ ዝተረፈ ሰብ 
ኣሎ ማለት እዩ፡” በልኩ ብውሽጠይ። እቲ 
ዝሰማዕኩዎ ምንቅስቓስ ናይ መራሒ 
መስርዕና እዩ ዝነበረ። ናባይ ቀሪቡ ብምናተይ 
ትንክፍ ኣበለኒ። 
“እህ፡” ኣድመጽኩ።
“ኣለኻ!”
“ኣነስ ኣለኹ፡ እንድዒ ካልኦት’ምበር!”

“በል ካብ ዘለኻዮ ከይትንቀሳቐስ፡” ኢሉኒ 
ሓለፈ። 
ከምቲ ዝበለኒ ግን፡ ኣብ ዝነበርኩዎ 

ኣይተጸበኹን። ኣነ’ውን ኵነታት በዓል 
ገፈርሳ ክፈልጥ ተንቀሳቐስኩ። ቅርብ 
እንተበልኩ ዘይነበረ ክንዲ ገዚፍ ዒላ 
ጕድጓድ ተኳዒቱ ጸንሓኒ። ገፈርሳን የማነ 
ማንጁስን ኣብቲ ከባቢ ኣሰሮም ይረኣየኒ 
ኣይነበረን። እንታይ ከም ዝገብር ጠፊኡኒ 
ዕንድ በልኩ። ቅድሚ ሰከንድታት ዝነበረ 
ምንቅስቓስ ናይቶም ብጾት ኣብ ኣእሙሮይ 
ከም ስእሊ ተመሲሉ ተቐጀለ። ገፈርሳ፡ 
እታ ነታጒ ንኽትቅየር ወይ ንኽትመሓየሽ 
ርእይቶ ክህብ ከሎ ዝነበሩ ናይ ኢዱ 
ምንቅስቓሳትን ናይ ገጹ ስምዒታትን ከም 
ህያው ተራእዩኒ። ኣብ ኣፍንጫ ጸላኢ ከም 
ዝነበርኩ ፍጹም ረሳዕኩዎ። ከምኡ ኢለ 
ከለኹ፡ ወዲ-መደኒ ነቶም ብምብራቕ ዝነበሩ 
ብጾት መሪሑዎም ጽግዕ በለኒ። ኣነ’ውን ካብ 
ሕሉፍ ናብ ህሉው ዓለመይ ውነይ መሊሰ፡ 
ብዛዕባ ክንገብሮ ዝነበረና ክዝቲ ቅሩብነተይ 
ኣርኣኹ። 
ኣብ’ቲ ከባቢ ንዝተፈጥረ ኣሰራት ከነመሳስል 

ሃቀንና። ወዲ-መደኒ ግን ተቓወመ። “ኖእ፡ 
ጸላኢ ሕጂ ደብዳብ ክገብር ስለ ዝዀነ 
ተኣሊና ብምጽናሕ ኣብ መንጎ ኣገሪህና 
ብምምጻእ ኣሰራት ምጥፋእ ይሓይሽ፡” 
በለና። በቲ ዝሃበና ትእዛዝ መሰረት ከኣ፡ 
ኵሉ ነገር ገዲፍና ናብ ሓንቲ ትሓይሽ 
ዝበልናያ ስንጭሮ ኣልጊስና ተጸበና። ኣብ 
መንጎና ዘረባ ኣይነበረን። ምስ ገዛእ ርእስና 
ግን፡ ከም ሕሱም ንሓስብ። 
ብጾተይ ብዛዕባ’ታ ሰባብ ፈንጂ ይሓስቡ 

ነይሮም ይዀኑ። ብወገነይ ግን፡ ብዛዕባ’ታ 
ሓንቲ ጥራይ ኣኰንኩን ሓሲበ። እንኰላይ 
ብዛዕባ’ቲ 12 ሰናዱቕ ዝመልአ ነተጕቲ 
ሓሰብኩ። እቲ ልዑል ክንክን እናገበርኩ 
ዘምጻእኩዎን ብደብዳብ ነፈርቲ ካብ 
ምዕናው ንእስክላ ሓሊፉ ኣብ ድፋዕና 
ብሰላም ዝበጽሐ ነታጒ፡ ኣብ መወዳእታ ኣብ 
ክንዲ ንጸላኢ ኣብ ጥፍኣት ብጾተይ ገፈርሳን 
የማነ ማንጁስ (ወደ’ስመሮም)ን ምውዓሉ 
ኣዝየ ሓዘንኩ። 
ከም’ቲ መራሒ መስርዕ ወዲ-መደኒ 

ዝገመቶ፡ ጸላኢ ድሕሪ ሒደት ደቓይቕ 
ደብዳብ ጀመረ። መድፍዕ 76፡ ሞርታራት፡ 
ብሬናትን ካልእን ገይሩ ንድፋዓትና ሓዊ 
ተፍኣሉ። ንዕስራ ደቓይቕ ደብዲቡ ዘፍ 
ምስበለ ኢና ድማ - ጥንቃቐ ብዝመልኦ 
ናብ ቦታ ሓደጋ ዝተመለስና። 
ብቐዳምነት ዝጀመርናዮ ስራሕ፡ ሬሳ 

ብጾትና ምእራይ ነበረ። እቲ ዝነተጐ ፈንጂ 
ጸረ-ሰብ ዘይኰነ ንታንኪ ከዕኑ ተባሂሉ 
ዝተሰርሐ እዩ። ሰንሰለት ታንኪ ክበናጥስ 
ድርዒ ሓጺን ታንኪ ክትርብዕ ዓሊሙ 
ዝተሰርሐ ነታጒ፡ ንስጋን ዓጽምን ወዲ-ሰብ 

ናብ ምንታይ መልክዕ ክቕይሮ ከም ዝኽእል 
ንምግማቱ ዘጸግም ኣይኰነን። ብጾትና 
ስጋኦምን ኣዕጽምቶምን ከም ጕዚ ተዳቒቑ፡ 
ኣብቲ ከባቢ ምስ ሓመድ ስለዝተዘርወ፡ ናይ 
እከለን ናይ እከለን ኢልካ ክትፈልዮ ዝከኣል 
ኣይነበረን። ዝረኸብናዮ ቍራጽ ስጋ ኣራሪና 
ካብ ኣፍንጫ ጸላኢ ንድሕሪት ምልስ ኢልና 
ኣብ ሓደ ቀበርናዮ። ፍጹም ዘስካሕክሕ 
ፍጻመ እዩ ዝነበረ።

ጓል መን ዲኺ!!
ጓለይ ጓል ሓርበኛ ድርብ መቐነታ
ታሪኽ ኣዴታትኪ ደጊምክዮ ዛንታ
ኣንቲ ኮኾብ ሰሜን ሽዱሽተ ጫፋታ
ኣመስኪርኪ ኢኺ የብልክን ስክፍታ

ኣይሓመቕክን እወ ከመይ’ልኪ 
ክትሓምቂ

ጓል ታሪኽ እንዲኺ ንሱ’ዩ እቲ ሓቂ
ኣንቲ ድርብ ጾራ ብስደት ብዓዲ     

ካብ ሰረተ እምነት ዘይትላዓል ዘውዲ

ቃል ኢኺ እሙን ቃል ትነብሪ 
ብኺዳን

ኣንቲ ሓላል ፍጥረት ዘርኢ እዘን 
ቁዱሳን

ጓል’ተን ዕጡቓት ሰብ ድርብ 
መቐነት

መቑሕ ወጽዓ ሰይረን ዘምጽኣ 
ናጽነት

እምቢ ኢለን ንጸቕጢ ኣቕቢጸን 
ንባዕዲ

ነቲ ድሑር ባህሊ መስፍናዊ ልምዲ
ጾታዊ ልዕልና ኣባታዊ ቀይዲ        

ኣይተንበርከኻሉን ነቲ ግጉይ ፍርዲ።

ንስኺ’ውን ሰረት ዓንዲ ህልውና
ሓረግ ወለዶታት ኣርካይቭ ዛንታና
ጠማሪት ሓድነት መርከብ ሕምባበና
ኣለኽና ማእምር ኣይንስከፍን ኢና።

መወከሲ ሕሉፍ ማህደር ዓቢ 
መዝገብ

ምዕራፋት ናይ ቃልሲ ገንጺልካ 
ዝንበብ

ኣለዋኺ ሰረት ፈጸምቲ ጅግንነት
ትኣምር ዝሰርሓ ሰብ ክልተ መቐነት

ምናዳ ብርዕኺ እንተ ተኺልክዮ
ቃላተን ብቐለም እንተ ሓንጺጽክዮ
ካብ ሓድሕድ ዝሓልፍ ሕቡእ 

ሚስጢር ኣሎ
ኣብ ዝኽሪ ኣዴታትኪ ማንካ 

ዘይተላዕሎ

ብግስ እሞ በሊ ብርዕኺ ትኸሊ
ብሂወት ከለዋ ሕቡኣት ገንጽሊ

ይኸዳኺ ኣለዋ ኣስተውዒልኪ ዲኺ
ጽባሕ ድሕሪ ጽባሕ ክትስእንየን 

ኢኺ

ምስሊ’ዘን ህልዋት ምስሊ ዝሓለፋ
መጻኢ ወለዶ ናባኺ’ዩ ተስፋ

ኣንቲ ሓድጊ ኩናት ዋጋ ዝኸፈለት
ዘየስተማቕረት ላዛ፡ ላዛ ንእስነት

ኣብ ድፋዕ ዘለኺ ኣብቲ ህዱእ 
ግንባር

ኣብቲ ንጡፍ ወፍሪ ሃገራዊ ዕማም
ኩሉ ከከም ገጹ ክኢልክዮ ምንባር
ክትወልዲ ክትፈርዪ ይኹነልኪ 

ሰላም።

ተጋ/ት ብርኽቲ ኣብርሃም - መ/ደንደንተጋ/ት ብርኽቲ ኣብርሃም - መ/ደንደን

ሳምሶን ኢሳቕ (ወዲ-መምህር)



ሓዳስ   ኤርትራ

ሕብራዊት ብርዒሕብራዊት ብርዒሕብራዊት ብርዒሕብራዊት ብርዒ
ሃብተሚካኤል ዕቝባስላሴሃብተሚካኤል ዕቝባስላሴ

ደቂ-ኣንስትዮ ካብ ዝፈትዋኦ ባህርያት ወዲ-ተባዕታይእቲ ቅኑዕ ነገራት እንተደኣ ፈጺምካ፡ 
ጓል-ኣንስተይቲ ክትምስጥ እቲ ዝቐለለ 
ነገር ምዃኑ እዩ ይፍለጥ። 
• ንነብስኻ ምሰል፦ ደቂ-ኣንስትዮ 

ዘይንሱ መሲሉ ንዝቐርብ ሰብ ፈጺመን 
ኣይፈትዋን እየን። እቲ ዘገርም፡ ደቂ-
ኣንስትዮ መን’ዩ ዘይንሱ መሲሉ ክቐርብ 
ዝደሊ’ውን ሓያል ናይ ምልላይ ክእለት 
ኣለወን። ዘይንስኻ መሲልካ ንጓል-
ኣንስተይቲ ክትምስጥ ምፍታን ፈጺሙ 
መፍትሕ ዓወት ኣይኰነን። ስለ’ዚ፡ 
ጥራይ ንነብስኻ ድኣ ምሰል እምበር፡ 
እታ ዝደለኻያ ባዕላ ክትምሰጥ እያ።
• ምስካም ሓላፍነት፦ ሓደ ካብ 

ትርጕማት ‘ሰብኣይ’ ናይ ዝብል ቃል፡ 
ብውሕሉል መገዲ ሓዳርካ ምምሕዳር 
ማለት እዩ። ሰብኣይ ብዘጋጠመ ጌጋ 
ንደቂ-ኣንስትዮ ከማርር የብሉን። እዚ 
ካብ ነብስና ክንሃድም ምፍታን እዩ። 
• ኣኽብራን ጽቡቕ ገይርካ ሓዛን፦ 

ብዙሓት ደቂ-ተባዕትዮ፡ ‘ተረርቲ ወይ 

ብርቱዓት ኢና’ ንምባል ጎነጻዊ ጸወታ 
ወይ ተግባራት ይፍጽሙ። እዚ ግን፡ 
ነቲ ቀዳማይ መምርሒ ዝጥሕስ 
ጥራይ ዘይኰነ፡ ንደቂ-ኣንስትዮ ዘህድም 
ምዃኑ’ውን ክኢላታት ይገልጹ። 
ንጓል-ኣንስተይቲ ፍልይቲ ምዃና ከም 
ዝስምዓ ምግባርን ምንኣድን፡ ኣብ ልዕሊ 
‘ልባ’ ብቕልጡፍ ዓወት ክትጎናጸፍ 

ካብ ዘኽእሉ መፋትሕ እዮም። ድሕሪ 
ምንኣድካ፡ እትብሎ ዘበለ ብጽሞና 
ንክትሰምዓ እውን ተዳሎ። ደቂ-
ኣንስትዮ ንፉዓት ሰማዕትን ብዛዕባ 
ዝዀነ ኣርእስቲ ከዕልሉ ዝብርሆምን 
ደቂ-ተባዕትዮ እየን ዘፍቅራ። ኣብ 
እትዛረበሉ እዋን ኣድህቦ ሃባ። ዋላ 
ዕላላ ኣሰልካዪ ኰይኑ እንተ ረኸብካዮ፡ 

ኣድህቦኻ ኣይተዘንብል። 
• መራሒ ምዃን፦ ወዲ-ተባዕታይ 

ብጓል-ኣንስተይቲ ከም ብቑዕ ክውሰድን 
ጽቡቕ ዝምድና ክህልዎን እንተ 
ደኣ ደልዩ፡ መሪሕነት ከርኢ ኣለዎ። 
መአረምታ ይደሊ እዩ ዝበሎ ኩነታት 
ኣብ ዝርእየሉ እዋን ብመሪሕነት 
ንምእራሙ ስጕምቲ ክወስድ ይግባእ። 
ደቂ-ሰብ ንዝገጠሞም ሽግራት 
ንምፍታሕ ስጕምቲ ንዝወስዱ’ዮም 
ዘድንቑ። ሽግራቶም ካልኦት ሰባት 
ክፈትሑሎም ንዝደልዩ ሰባት ዘድንቖም 
የለን። ከይንቀፍ ፈሪሑ መሪሕ ተራ 
ካብ ምሓዝ ዝሃድም ወዲ ኸኣ፡ ብጓል-
ኣንስተይቲ ተመራጺ ኣይኰነን።
• ሕያዋይን ፍሽኽታ ዘይፍለዮን 

ኩን፦ ፍሽኽታ፡ ናይ ብሓቂ ክሳብ ዝዀነ፡ 
ልቢ ጓል-ኣንስተይቲ ናይ ምምካኽ 
ዓቕሚ ኣለዎ። ኣብ ዕላላትካ መስሓቕ 
ክትክውን ፈትን። ዋላ ነቲ ንሳ ዓቢ 
ቁም-ነገር ኢላ እትሓስቦ ብዋዛ ገይርካ 
ከተዕልላ ፈትን። መጽናዕቲታት ከም 
ዘመልክትዎ፡ ልዕሊ ዝዀነ ካልእ፡ ደቂ 
ኣንስትዮ ካብ ደቂ ተባዕትዮ ዝጽበያኦ 
ነገር እንተ ደኣ ሃልዩ፡ እቲ ወዲ መስሓቕ 
ክዀነለን እዩ። ቁምነገር ጥራይ ኣዝዩ’ዩ 
ዘጽልአን።
• ወሳንነት፡- ካብ ትርጉማት ስብእነት 

ሓደ፡ ወሳኒ ምዃን እዩ። ሰብኣይ 
ክውስንን ሓላፍነት ናይ ውሳነኡ 
ክቕበልን ኣለዎ። ወዲ ተዋላዋሊ እንተ 
ደኣ ኰይኑ፡ ጓል ደስ ኣይብላን እዩ። 
ኣብ ልዕሊኡ’ውን ቅሬታን ስግኣትን 
ተሕድር እያ።
• ጽኑዕን ተሪርን ምዃን፡- ‘ዓዲ ምሉእ 

ክቈጻጸር ካብ ዝኽእል ኣካላዊ ሓይሊ 
ዘለዎ ሰብ፡ እቲ ሕርቃኑ ክገትእ ዝኽእል 
ይበልጽ’ ዝብል ብሂል ኣሎ። ጓል 
ኣንስተይቲ ካብ ብኣካላዊ ሓይሊ ንላዕሊ 
ኣብ ስምዒታቱ - ብፍላይ ሕርቃኑ - 
ክቈጻጸር ዝኽእል እያ ዝያዳ ተድንቕ። 
• ካብ ስስዐን ትዕቢትን ናጻ ምዃን፦ 

እቲ ደቂኣንስትዮ ኣብ ደቂ ተባዕትዮ 
እንተ ርእየናኦ ፈጺመን ዘይጻወረኦ 
ባህሪ ምዃኑ ፍለጥ። ስለዚ፡ ስሱዕ (ኩሉ 
መዳያዊ ማለት’ዩ) እንተ ዄንካ ምስ 
ጓል ኣብ እትዘራረበሉ ግዜ ብዝተኻእለ 
መጠን ከተወግዶ ፈትን። ብሓፈሻኡ 
ግን፡ ደቀንስትዮ ኣዝየን ስምዒታውያን 
ስለ ዝዀና፡ ብዝሰምዐን፡ ዘኽብረን፡ 
ጽቡቕ ብዝሕዘን፡ ፍሽኽታ ብዘይፍለዮን 
ትዕቢት ዘየርእዪን ሰብ እየን ዝምሰጣ። 
ነዘን ኣርባዕተ ቀለልቲ መምርሒታት 
እንተ ደኣ ተኸቲልካ፡ ብኣኻ ዝምሰጣ 
ደቂ ኣንስትዮ ካብ ምብዝሐን ዝተላዕለ 
ንኻልኦት’ውን ምንጪ ክትከውን 
ኢኻ።

ጠንቅታት ምሕርናኽ

ምሕርናኽ ንመዳቕስትኻ ኣዝዩ 
ረባሺ ድምጺ እዩ። ጸቕጢ ደምን 
ሕማም ልብን ዝኣመሰሉ ሕማማት 
ምስ ምሕርናኽ ዝተኣሳሰሩ ሕማማት 
እዮም። መብዛሕትኡ ምሕርናኽ 
ኣብ ሰርኖ ዝርከብ ልስሉስ ቈርበት 
ብትንፋስ ክንቀሳቐስ እንከሎ እዩ 
ዝስማዕ። ኣደቓቕሳ ናይቲ ሰብ ኣብ 
ምሕርናኽ ግደ ከም ዘለዎ ድማ 
ይፍለጥ። ካልእ ጠንቂ ምሕርናኽ 
ምዕጻው ሻምብቆ ምስትንፋስ ከም 
ዝዀነን እቲ ሰብ ኣብ ዝደቀሰሉ 
ግዜ ጸጸኒሑ ን10 ካልኢት ዝኣክል 
ትንፋሱ ከም ዘቋርጽን ይፍለጥ። 
ትንፋስ ክጅምር እንከሎ ድማ፡ ‘ዓገግ’ 
ምባል ይጅምር። ኣብ ግዜ ድቃስ 
መንጋጋ እንተ ዘቢሉ ናይ ካልኦት 
ጭዋዳታት ምውጣር ስለ ዝፈጥር 
ምሕርናኽ ክረአ ይከኣል። ብሰንኪ 
ኣብ ጎሮሮ ዝተኣከበ ስብሒ’ውን 
ረጎድቲ ሰባት ከም ዝሕርንኹ 
ይገብር። መብዛሕትኦም ዝሕርንኹ 

ሰባት ብጥንቅልዒት ዝድቅሱ ክዀኑ 
እንከለዉ፡ ዳሕረዋይ ክፋል መልሓስ 
ናብ ድሕሪት ማለት ናብ መተናፈሲ 
ሻምብቆ ስለ ዝወርድ፡ መንገዲ ኣየር 
ይዓጹ እሞ እቲ ሰብ ክሕርንኽ 
ይኽእል። ስለዚ ብቐረባ እንፈልጦም 
ሰባት ምስ ዝሕርንኹ፡ ስለምንታይ 
ከም ዝሕርንኹ ዘለዉ  ክንርዳእ 
ኩነታት ኣደቃቕሳኦም ክምልከት 
ኣለና።
• ኣፎም ሓቲሞም ደቂሶም 
እንከለዉ ምስ ዝሕርንኹ መልሓሶም 
ናብ ጎሮሮ ወሪዱ ኣሎ ማለት እዩ። 
• ሓደ ሰብ ኣፉ ተኸፊቱ ምስ ደቀሰ 
ምስ ዝሕርንኽ ኣብ ጎሮሮኣ ዝተኣከበ 
ስብሒ ወይ ርጕዲ ክህሉ ይኽእል። 
ካብዚ ወጻኢ ሓደ ሰብ ብጎቦ 
ደቂሱ እንከሎ ምስ ዝሕርንኽ እቲ 
ምኽንያት ካልእ ሕማም ክኸውን 
ይኽእል። ብዝበለጸ እቲ ጠንቂ ካብ 
ሓኪም ክርከብ ስለ ዝኽእል ኩነታትካ 
ምፍላጥ ዝመስልዎ የልቦን።

ጥቕሲታት ሕብራዊት ብርዒ
• “ቃልሲ ወይ ጻዕሪ እንተ ዘይሃልዩ ምዕባለ የለን።” - ፍረደሪክ ዳግላስ - ፍረደሪክ ዳግላስ
• “ደቂ-ሰብ ብነገራት ዘይኰኑ፡ ብናይ ገዛእ ርእሶም ኣረኣእያ እዮም ዝርበሹ።” -  - 

ዘይተፈልጠዘይተፈልጠ
• “ስስዐን ሓጐስን ፍጹም ተራኺበን ኣይፈልጣን እየን።” - ቤንጃሚን ፍራንክሊን።- ቤንጃሚን ፍራንክሊን።
• “ናይ ሓደ ንፉዕ ጀርዲነረ ሓቀኛ ሃብቱ ደሞዙ ዘይኰነስ እቲ ኣብ ጀርዲን 

ዘዕብዮ ዘሎ መስተንክር ዝዀነ ዕምባባታት እዩ!” - መሕመት ሙራት ኢልዳን- መሕመት ሙራት ኢልዳን
• “ኣብዚ  ዘለናዮ ግዜ፡ ብዙሓት ስማርትፎናት ሞባይላት ብብዙሓት ዘይበላሕቲ 

ሰባት ይውነና።” - ማይክል ባሲ - ማይክል ባሲ
• “ኣብ ዝዀነ ዕማም ናይ ዓወት ዕድልካ ኩሉ ግዜ ኣብ ነብስኻ ብዘለካ እምነት 

ክዕቀን ይኽእል።” – ሮበርት ኮሊየር – ሮበርት ኮሊየር
• “ሓሳባትካ እወታዊ ይኹን፣ ምኽንያቱ ቃላትካ ውጽኢት ሓሳባትካ ስለ ዝዀኑ፡ 

ቃላትካ ከኣ እወታዊ ይዅን እቲ ምንታይሲ ኣካይዳኻ ከኣ ውጽኢት ቃላትካ  ስለ 
ዝዀነ” - ማሃተማ ጋንዲ - ማሃተማ ጋንዲ

ምዅስኳስ እወታዊ ኣተሓሳስባ
ሰብ ሞያ ስነ-ልቦና ከም ዝገልጽዎ፡ 

ኣዘራርባና ንእንታይነት ኣተሓሳስባና 
ዘንጸባርቕ እዩ። ገለ ሰባት ብዛዕባ 
ሕጽረት ግዜ የማርሩ እሞ ንምዝንጋዕን 
ዕረፍትን ግዜ ከም ዝሰኣኑ ኣብ ምግላጽ 
ጥራይ መዓት ግዜ የባኽኑ። ገለ ሰባት 
ከኣ ጭንቅን ወጥርን ዓለም መወዳእታ 
የብሉን ብምባል፡ ነቲ ኣብ ሓሳቦም ጥራይ 
ዝነበረ ጭንቅን ወጥርን ናብ ግብሪ 
ዝልውጥ ወልፍታት ከማዕብሉ ይረኣዩ። 
ኣሉታዊ ኣተሓሳስባ ዘለዎም ከኣ፡ ዋሕዚ 
ኣጋጣሚታት ናብ ዘየርብሖም ኣንፈት 
ተማሊእዎም ይዓርብ።
ኣተሓሳስባና ንስምዒትናን ባህርያትናን 

ኣዝዩ’ዩ ዝጸልዎ። ዓወት ውጽኢት 
ቅኑዕ ኣተሓሳስባ ምዃና’ሞ ዘካትዕ’ውን 
ኣይኰነን። ዓወት ውጽኢት ስራሕን 
ቃልስን እያ። ኣእምሮና ኣብ ሓሳባት 
ዘጥፍኦ ጸዓት ምስ እንርኢ፡ ካብ’ቲ 
ንእወታዊ ሓሳባት ዘድልየና ጸዓት 
ኣሉታዊ ኣተሓሳስባ ኣብ እነሰላስለሉ 
እዋን ዝባኽን ጸዓት ብዕጽፍታት 
ይበዝሕ። ኣሉታዊ ኣተሓሳስባ እንተ 
ተቐልቂሉና ከነማርር፡ ክንወቅስን 
ከነካፍእን ኢና ንጓየ። ከምዚ ዝመስል 
ስምዒት ክቕልቀለና እንከሎ እምበኣር፡ 
ብዝተኻእለ መጠን ጽቡቕ ነገራት 
ክንዝክርን ንመጻኢ ጽቡቕ ነገር ክንሓስብ 

ከም ዘለናን ምዝካር ኣድላዪ እዩ። 
ኣሉታዊ ኣተሓሳስባ እንተ ተቐልቂሉና፡ 
ካብ ሕሉፍ ሐሕማቑ ጥራይ ከም 
ንዝክር እዩ ዝገብር። ነዚ ብኣጋኡ 
ብምስትውዓል ንነብስና ክንመልሳን 
ነቲ ግናይ ሓሳባት ከነወግዶን ክንጽዕር 
ኣለና። ካልእ መለለዪ ናይ ኣሉታዊ 
ኣተሓሳስባ ከኣ፡ ጕድለታትካ ጎሲኻ 
ኣበራት እንዳማትካ ምጉላሕ እዩ። 
ነፍስኻ ክትእርምን ከተማዕብልን ኣብ 
ክንዲ ምፍታን ብፍሽለትካ እትወቕሶን 
ድኻማትካ እተላግበሉን ወገን ከም 
ተናዲ ይገብረካ። ካብ ጌጋኡ ዘይመሃርን 
ሕጽረታቱ ከለሊ ዘይክእልን ሰብ ክዕወት 
ስለ ዘይክእል ከኣ፡ ኣሉታዊ ኣተሓሳስባ 
ዘለዎም ሰባት ፍሹላት ይዀኑ። እቲ 
ናይ ምምራርን ምውቃስን ዝንባለ ካብ 
ንሰባትን ኣብ ከባቢኦም ዝርከቡ ነገራትን 
ሓሊፎም፡ ንዓለም ብዓለማን ንህይወት 
ብምሉኣን ከም ዝወቕስዋን ዝጸልእዋን 
ይገብሮም’ሞ፡ ብዛዕባ ብዓቕሞም 
ክፈትሕዎ ዘይክእሉ ነገራት መወዳእታ 
ኣብ ዘይብሉ ምህውታት ግዚኦም 
የባኽኑ። ከም ውጽኢት ናይቲ ካብ 
ዓቕሞም ወጻኢ ዝዀነ ነገራት ምሕሳብ 
ከኣ፡ ነብሰ ምንእኣስን ነብሰ ወቐሳን 
የማዕብሉ። እዚ ከኣ ባዕላቶም ዝፈጠርዎ 
ዘይቅኑዕ ምስልታት ከም ዘሸግሮም 
ይገብሮም። “እከለ ኣይፈትወኒን እዩ” 
“እከሊት ትንዕቀኒ እያ” “ኣነ ዕድል 
የብለይን” … ወዘተ ዝብሉ መመሊሱ 
ዘዳኽሞምን ዘናሽዎምን ምስልታት 
የማዕብሉ። ከም ውጽኢቱ ድማ ዘየፍቱ፡ 
ዘንዕቕን ዘዋርድን ህይወት ይነብሩ። 
እዚ ኸኣ ግዳያት ዘይተደልየ ጸቕጥን 
ሕማማትን ይገብሮም። ኣብ መወዳእታ 
እቲ ንኻልኦት ምውቃስን ምጽላእን 
ነብሶም እውን ከም ዝጸልኡ ይገብሮም። 
ህይወት ውጽኢት ኣተሓሳስባና 
ምዃና ተረዲእና፡ እወታዊ ኣተሓሳስባ 
ምዅስኳስ እምበኣር ንኣማራጺታትን 
ተኽእሎታትን ዘይግደፍ ምርጫ 
ህይወትና ክኸውን ይግባእ።

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ቈርበትና ኣብ ጥዕናናቈርበትና ኣብ ጥዕናናብዛዕባ ኣካላት ሰብነትና ክንሓስብ 
እንከለና፡ ቀዲሙ ናብ ሓንጎልና ዝመጽእ 
እንተሎ - ልቢ፡ ሳንቡእ፡ ወይ ኲሊት 
እዩ። ኣብ ሰብነትና ዝዓበየን ኣገዳስን 
ኣካል ከምዘሎ፡ ብዙሕ ግዜ ንዝንግዕ ኢና 
- ቈርበት።
ቈርበትና ኪንዮ’ቲ ብምርኣይ ጥራይ 

ዝህበና ደጋዊ ጽባቐ፡ ንጥዕናና ኣገዳሲ 
ዝኾነ ሓያሎ ውሽጣዊ ንጥፈታትን 
ጥዕናዊ ጥቕምን እዩ ዘለዎ። ተጓዳእቲ 
ታህዋስያን ናብ ውሽጢ ኣካላት ኣትዮም፡ 
ሕማም ከየስዕቡልና ይከላኸል። ሙቐት 
ሰብነትና ይቆጻጸር። ጥዕና ዘለዎ ቈርበት፡ 
መግለጺ ጥዕና ዘለዎ ሰብነት’ውን እዩ።
ቈርበትና እንታይ እዩ ጥቕሙ?
ቈርበትና፡ ንኣስታት 15 ሚእታዊት 

ካብ ጠቕላላ ክብደት ሰብነትና ሸፊኑ 
ይርከብ። ኪንዮ’ቲ ንኣካላትና ኣብ 
ምሽፋን ዘለዎ ተራ፡ ካልእ ሓያሎ 
ኣገደስቲ ጥቕምታት እዩ ዘለዎ። 
* ሕማም ናይ ምክልኻል ዓቕሚ 

ይፈጥር።
* ውሽጣዊ ኣካላት ሰብነት ብዝግባእ 

ክዓዩን ክነጥፉን ሸፊኑ/ሓቚፉ ይሕዞም።
* ካብ ውሽጢ ሰብነትና ዘየድሊ 

ረስሓት ብመንገዲ ረሃጽ ንደገ ከም 
ዝወጽእ ይገብር።
* ቫይታሚን ‘ዲ’ ብጽምረት ከም 

ዝፈሪ ይገብር፣ ቈርበትና ነዚ፡ ቫይታሚን 
ካብ ዝወሰድናዮም መግብታት እዩ 
ዝምስርሖ።
* ‘ሜላኒን’ (melanin) ይሰርሕ፣ 

‘ሜላኒን’ ቈርበት ሕብሪ ከም ዝህልዎ 
ዝገብር ባእታ እዩ። 
* ብምድህሳስ ነገራት ዘለዎ ጠባይን 

ቅርጽን ከነለሊ ይሕግዘና። 

ካብ ወረርቲ ታህዋስያን ይከላኸልካብ ወረርቲ ታህዋስያን ይከላኸል
ቈርበት ወዲ-ሰብ፡ እቲ ዝተረረ ላዕለዋይ 

ዋህዮኣዊ ሽፋን ናይ ሰብነት እዩ። 
እቶም ነቲ ቈርበት ኣቚሞም ዝርከቡ 
ብዋህዮታት ዝተሰርሑ ቀጸላታት፡ 
በብግዚኡ ስለዝሕደሱ፡ ካብ ዝኾነ ረኽሲ 
ንምክልኻል ኣይጽገሙን። ብተወሳኺ፡ 
ኣብቲ ቈርበት ዝርከቡ ጽክታት 
(glands) ስብሓዊ ኣሲድ ዝኣመሰሉ 
ቅብኣት ስለ ዘመንጭዉ፡ ኣብ ደገኣዊ 
ኣካላትና ክዓልቡ ንዝኽእሉ ባክተርያ 
ከም ዝጠፍኡ ይገብር። 
ላዕለዋይ ቀጸላ ቈርበት ‘ኢፒደርሚስ’ 

(epidermis) እዩ ዝበሃል። እዚ ቀጸላ’ዚ፡ 
ካብ ቫይረስ ይዂን ባክተርያ ንምክልኻል 

ዝሕግዝ ቀዳማይ ደገኣዊ ድርዒ እዩ። 
ምንም ጉድኣት ዘይብሉ ጥዑይ 

ቈርበት፡ ሰበብ ሕማም ዝኾኑ ታህዋስያን 
ናብ ውሽጢ ኣካላትና ንኸይኣትዉ 
ይከላኸል። ዝቖሰለ ወይ ዝዓነወ ቈርበት 
ግና፡ ዝዀነ - ናብ ውሽጢ ኣትዩ ረኽሲን 
ካልእ ዝተፈላለዩ ውሽጣዊ ሕማማትን 
ክፈጥር ይኽእል።  
ድልዱልን ጥዕና ዘለዎን ቈርበትን 

ዝውንን ሰብ፡ ሰበብ ሕማም ዝኾኑ 
ታህዋስያን ክበስዕዎ ዋላ እንተፈተኑ፡ 
ሕማም ናይ ምክልኻል ዓቕሙ ልዑል 
ስለ ዝኾነ፡ ከሕልፎም ኣይክእልን። 
ቈርበትና ‘ኢፒደርማል ከራቲኖሳይተስ’ 

(epidermal keratinocytes) ዝተባህሉ 
ዋህዮታት ዝሓቖፈ እዩ። እዞም 
ዋህዮታት’ዚኦም፡ ጸረ-ቫይረስ፡ ጸረ-
ባክተርያን ጸረ-ፋንጋስን ዝኹኑ ፕሮቲንን 
ካልኦት ዝተፈላለዩ ከሚካላትን የፍርዩ  
እዮም። 
ኣብ ቈርበትና ዝርከብ ‘ሰባሽዮስ’ (sebac-

ceous) ዝተባህለ ስብሓዊ ጽኪ ንባዕሉ፡ 
ቅብኣት ስለ ዘንዝዕ፡ ኣብ ቈርበትና 
ተወሳኺ መከላኸሊ ድርዒ እዩ ዝፈጥር። 
ብተወሳኺ፡ ቈርበትና ተዓጻጻፊን 
ልሙጽን ክኸውን ስለዝሕግዝ፡ ጥዕና 
ከምዝህልዎ ይገብር።
ንጭዋዳታት፡ ኣዕጽምቲ፡ ውሽጣዊ 

ኣካላትን ስርዓተ-መትንን ሓቚፉ 
ንምሓዝ የገልግል። ናይ ምክልኻል 
ዓቕሚ ቈርበት፡ ሕማም ኣብ ምክላኻል 
ጥራይ ዝተሓጽረ ኣይኮነን። 
ሳልሳይ ቀጸላ ቈርበት ሰብነትና ማለት 

ሃይፖደርሚስ (hypodermis) ውህደት 
ናይ ስብሒ ኣለዎ። ከም ተፈጥሮኣዊ ናይ 
ተዘዝታ መለለዪ ኮይኑ ድማ ይነጥፍ። 
ኣብ ሰብነትና ዝኾነ ጉድኣት ወይ’ውን 
ስንባደ ከጋጥም እንከሎ፡ መልእኽቲ 
ብምቕባል ቈርበትና ንምክልኻሉ 
ድሉው ከም ዝኸውን ይገብሮ።

ረሃጽ የውጽእረሃጽ የውጽእ
ረሃጽ፡ ምልክት ከቢድ ዕዮ ንምፍጻም 

ናይ እንገብሮ ጻዕሪ ጥራይ ኣይኮነን። 
ረሃጽ ቈርበት ሰብነትና ምጡን ምቖት 
ከም ዝህልዎ ብምግባር፡ ሰብነትና ኣብ 
ምክልኻል ግቡእ ስርሑ ከካይድ 
ይሕግዞ እዩ። 
ረሃጽ ብኽልተ ጽክታት ናይ ሰብነትና 

እዩ ዝፍጠር። ‘ኤክሪን ግላንድ’ (ecc-

crine gland) ንዝበዝሐ ክፍሊ ሰብነትና 
ሸፊኑ ዝርከብ ኮይኑ፡ ንቀጸላታት ቈርበት 
ሰብነትና ከም ዝኽፈት ዝገብር እዩ። 
‘ኣፖክሪን ግላንድ’ (apocrine gland) 
ንቈርበት ናይ ጸጒሪ ከም ዝኽፈት 
ዝገብር ኮይኑ፡ ኣብ ቈርበት ቅርቅርቲ፡ 
ትሽቱሽ፡ ከምኡ’ውን ኣብ ረቃቒቶ 
ይርከብ።
 
ቫይታሚን ‘ዲ’ የፍሪቫይታሚን ‘ዲ’ የፍሪ
ቈርበት ሰብነትና እኹል ጸሓይ ብርሃን 

ምስ ዝርከብ፡ ቫይታሚን ‘ዲ’ የፍሪ እዩ። 
ቫይታሚን ‘ዲ’ ኣብ ሰብነትና ሓያሎ 
ጥቕምታት እዩ ዘለዎ። 
  ንድልዳለን ጥዕናን ዓጽሚ ይሕሉ። 

ካብ መንሽሮ ቈርበት ይከላኸል። ሕማም 
ናይ ምክልኻል ዓቕሚ ቈርበት ሰብነት 
የጐልብት። ካብ ‘ሶርያሲስ’ (psoriasis) 
ዝተባህለ ሕማም ቈርበት ይከላኸል። 
‘ሶርያሲስ’ ሻሕካር ቀይሕ ፍእፋእ 
ዝምልክቱ ሕማም ቈርበት እዩ። ‘ሜላኒን’ 
ይዕቅብ፣ ‘ሜላኒን’ ሕብሪ ቈርበትና 
ዝውስን ኣብ ላዕለዋይ ቀጸላ ቈርበት 
ሰብነትና ዝርከብ ባእታ እዩ። ‘ሜላኒን’ 
ኪንዮ ኣብ ሕብሪ፡ ተወሳኺ ጥቕሚ 
እውን ኣለዎ። ካብ ‘ኣልትራቫይለት 
ረይ’ (UV rays) ንምክልኻል ይሕግዝ። 
‘ኣልትራቫይለት ረይ’ ሓደገኛ ጸርጊ 
ጸሓይ ኮይኑ - ምቅጻል ቈርበት፡ መንሽሮ 
ቈርበት፡ ኣብ ዘይዕድሜኻ ምእራግ 
ዘኸስት ምዕጣር ቈርበት ሰብነት፡ 
ምምጣጥን ምትዕጽጻፍን ቈርበት ሰብነት 
የጉድል። 

ምድህሳስ ምድህሳስ 
እንፈትዎም ክንሓቊፍ ምስ ዘይንኽእል፡ 

ክዳን ምስ ተኸደንና ወይ ምስ ኣውጻእና 
ንዘሎ መጠን ሙቐት ከነስተማቕር ምስ 
ዘይንኽእል፡ ነገራት ሒዝና ልሙጽ ድዩ 
ሓርፋፍ፡ ዓቢ ድዩ ንእሽቶ፡ ውዑይ 
ድዩ ዝሑል ክንፈልጥ ምስ ዘይንኽእል፡ 
ህይወትና ከመይ ምኾነት። ነገራት ምስ 
ዳህሰስናዮም የቐንዝዉ ድዮም ወይስ 
ባህታ ዝፈጥሩ ክንፈልጥ ዘኽኣለና’ኮ 
ቈርበትና እዩ። 
ቈበትና ዝተፈላለዩ ጠባያት ዝቕበል 

ሓያል ዓቕሚ እዩ ዘለዎ። 
= ‘ቴርሞረሴፕቶር’ (thermoreceptor) 

- ሙቐት ንምልላይ ይሕግዝ።
= ‘ኖሲሴፕቶር’ (nociceptor) - ሓደ 

ነገር፡ ንኣብነት መጉዳእቲ፡ ቃንዛ ኣለዎ 
ድዩ የብሉን ንምልላይ ይሕግዝ። 
= ‘ሜካኖረሴፕቶር’ (mechanorecept-

tor) - ኣብ ሰብነትና ዝፍጠር ደገኣዊ 
ጸቕጢ ንምልላይ ይሕግዝ። ንኣብነት፡ 
ብኢድ ሰላምታ ንዝፍጠር ሓይሊ ወይ 
ጸቕጢ ቀዲሙ ዘለልዮ ቈርበትና እዩ። 

ቈርበት ሰብነትና ብከመይ ንከናከኖ?ቈርበት ሰብነትና ብከመይ ንከናከኖ?
ዕድመ ብዘየገድስ ልሙጽን ዘይዓጠረን 

ቈርበት ሰብነት ክህልዎ ዘይደሊ ሰብ 
የለን። ኣብዚ ግዜ’ዚ ነዚ ክውን ንምግባር 
ሓያሎ ዘመን ኣምጽኦ መድሃኒታትን 
ክሬማትን እኳ እንተለዉ፡ ኣብ ጥዕና 
ቈርበት ሰብነትና ዘለዎም ሃስያ ግና፡ 
ኣመና ግኑን ከም ዝኾነ’ዮም ሓካይም 

ዝሰማምዕሉ። ካብዚ ጎዳእቲ ነገራት 
ወጻኢ ብኸመይ ልሙጽን ጥዕና ዘለዎን 
ቈርበት ሰብነት ክህልወና ከም እንኽእል 
ዝገብሩ ነጥብታት ክንዝርዝር፡-
ጽሬት ቈርበት ምሕላው - ቈርበትና 

ብፍላይ ድማ ገጽና ንከባቢና ዝተቓልዐ 
ብምዃኑ፡ ኣብ’ቲ ከባቢ ብዘለዉ 
ታህዋስያን፡ ጸርጊ ጸሓይ፡ ደሮናን ካልእ 
በከልቲ ከሚካላትን ብቐሊሉ ክጥቃዕ 
ይኽእል እዩ። ስለ’ዚ፡ ብፍላይ ገጽና 
ኣብ መዓልቲ ክሳብ ክልተ ሳዕ ክንሕጸቦ 
ተመራጺ እዩ። ኣብ’ዚ ብዙሕ ቅብኣ 
ዘይብሉ ፍኹስ ዝበለ ሳሙና ክንጥቀም 
ይግባእ። ገለ-ገለ ኣብ ቈርበቶም ቅብኣት 
ዘይብሎም ሰባት ግና፡ ቅብኣት ዘለዎ ተሪር 
ሳሙና ክጥቀሙ ተመራጺ ይገብሮ። 
ቈርበትና ዘለዎ ጠሊ ክንሕልወሉ 

ይግባእ - እናዓበና ክንከይድ እንከለና፡ 
ቈርበትና ንኽልስልስ ዝሕግዝ ቅብኣት 
ዘፍሪ ጽክታት ኣካላትና እናጎደለ’ዩ 
ዝኸይድ። ድርቀት ቈርበት ብቐጥታ 
ምጭምዳድ ዘስዕብ’ኳ እንተዘይኮነ፡ ነቲ 
ጸገም ከም ዘቀላጥፎ ክንስሕቶ የብልናን። 
ስለ’ዚ ቈርበትና ጠሊ ክህልዎ እንተኾይኑ፡ 
ብፍላይ ልዑል ትሕዝቶ ቫይታሚን ‘ሲ’ 
ዘለዎ ፍረታትን ኣሕምልትን ምምጋብ 
ኣገዳሲ እዩ።
ንሓያሎ ሰዓታት ንጸሓይ ብርሃን 

ዘይምቅላዕ - ነብስና ንጸሓይ ብርሃን 
ንሓያሎ ሰዓታት ዘይምቅላዕና፡ እቲ ዝበለጸ 
ልሙጽ ቈርበት ሰብነት ክህልወና ዝሕግዝ 
ኣገባብ እዩ። 80 ሚእታዊት ቈርበት 
ሰብነትና ከዕንዉ ዝኽእሉ ከም ምዕጣር 
ቈርበት፡ ምብታኽ ሻምብቆታት ደም 
ኣብ ቈርበት፡ ከምኡ’ውን ናይ ቈርበት 
መንሽሮ፡ ንሓያሎ ሰዓታት ንጸሓይ ብርሃን 
ብምቅላዕና ዝስዕቡ ጸገማት እዮም።
ሕማቕ ልምድታት ምውጋድ - ካብ 

ከም ሽጋራ ምትኻኽን ጽዑቕ መስተ 
ምውሳድን ዝኣመሰሉ ልምድታት ናጻ 
ምዃን። ኣብ ከተማ ሳልት ሌክ ሲቲ 
ኣብ ዝርከብ ዩኒቨርሲቲ ዩታ ዝርከቡ 
ተመራመርቲ፡ ሽጋራ ምትክኽ ቅድመ 
ዕድሜኻ  ምጭምዳድ ቈርበት ሰብነት 
ከኸትል ከም ዝኽእል ብመጽናዕቲ 
ክበጽሕዎ ክኢሎም ኣለው። ንሳቶም 
ኣብቲ ዘካየድዎ መጽናዕቲ፡ ኣብ መዓልቲ 
ክሳብ ክልተ ባኮ ሽጋራ ን25 ዓመታት 
ከየቋረጹ ዘትከኹ ሰባት፡ ብምጭምዳድ 
ቈርበት ክጥቅዑ ዘለዎም ተኽእሎ 
ብሓሙሽተ ዕጽፊ ዝዛየደ ምኻኑ’ዮም 
ዝሕብሩ።
ኣብ እትወስዶም መግብታት (ድሩቕን 

ፈሳስን) ግቡእ ኣድህቦ ምግባር - ኣብ 
መዓልቲ ክንደይ ዝኣክል ማይ ሰቲኻ 
እትህቦ ኣቓልቦ፡ ኣብ ኣቀራርባኻን 
መልክዕካን ብዙሕ ለውጢ ከምዘሎ 
ኣመሪካዊት ክኢላ ቈርበት ክሪስቲና ሃርት 
ትዛረብ። ኣብ መዓልቲ ካብ ሽዱሽተ 
ክሳብ ሸሞንተ ቢኬሪ ማይ ወይ’ውን 
ካፌንን ኣልኮልን ዝተባህሉ ከሚካላት 
ዘይብሎም ካልእ ዓይነት ፈሳሲ ምውሳድ፡ 
ቈርበት ሰብነትና ጠሊ ንኽህልዎ ሓጋዚ 
ምዃኑ እታ ክኢላ ትምዕድ።
ንሳ ኣስዒባ ኣመጋግብና ካብ ኣብ 

ልዑል ፕሮቲን ዘለዎም መግብታት - 
ከም ኣሕምልትን ፍረታትን ዝኣመሰሉ 
ልዑል ቫይታሚን ዘለዎም መግብታት 
ምዝዛው ተመራጺ ምዃኑ ትገልጽ።
እወታዊ ኣተሓሳስባ ምውናን - ነጸብራቕ 

ናይ’ቲ ኣብ ሓንጎልካ ዘሎ ኣተሓሳስባ 
ገጽካ እዩ ዝብል ኣበሃህላ ኣሎ። ሕርቃን፡ 
ጭንቀት፡ ጸቕጢ. . . ኩሎም ዝኣረገ 
ቈርበት ከምዝህልወካ ዝገብሩ ኣሉታዊ 
ስምዒታት እዮም። ስለ’ዚ ካብ ከምዚኦም 
ዝኣመሰሉ ስምዒታት ምቚጣብ።

          ምንጪ፦ mayo clinic          ምንጪ፦ mayo clinic

ሎሚ ኣብ ERI-TV
ሰዓት	  መደብ

12፡00	 ሃገራዊ መዝሙር
12፡02	 ድራማ
12፡30	 ዜና ትግርኛ
12፡50	 ዜና  ስፖርት
12፡55	 ሳይዳ 1ይ ክፋል
13፡30	 ዜና ዓረብ
13፡45	 ዝናር ጥበባት ብኣጋጣሚ 
8 መጋቢት
15፡30	 ሳይዳ 2ይ ክፋል
17፡00	 ዜና  ትግርኛ                                                                       
17፡15	 ድራማ
17፡30	 ዜና ዓረብ                                                                            
17፡45	 ብኣጋጣሚ 8መጋቢት 
መደብ ሃማደኤ ዞባ ማእከል
19፡25	 እትመት
20፡00	 ዜና ትግረ
20፡15	 ብኣጋጣሚ 8 መጋቢት
21፡00	 ዜና ትግርኛ
21፡25	 ተኸታታሊት ፊልም 
ዋልታ ሓርማዝ
22፡00	 ዜና ዓረብ
22፡15	 ኢድኣት
22፡30	 ዜና እንግሊዝ
22፡40	 እንዳ ዝማም



ሓዳስ   ኤርትራ

ምልክታምልክታምልክታምልክታምልክታምልክታምልክታምልክታ
8 መጋቢት 2024 - ገጽ 6 መበል 33 ዓመት ቁ.163

ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

1ይ ቤት-ፍርዲ ኣስመራ 

ከሳሲ ኣቶ ስብሃትለኣብ ገብረክርስቶስ 
ወልደጊዮርጊስ፡ ሞግዚት ወ/ሮ ፍረሂወት 
ስብሃትለኣብ፡ ተኸሰስቲ 1.1 ኢሳያስ 
ተኽለ ገብረሚካኤል 1.2 ኣብርሃም 
ተኽለ ገብረሚካኤል 1.3 ብርሃነ ተኽለ 
ገብረሚካኤል 2. ወ/ሮ ለተብርሃን 
በርሀ መንግስቱ 3. ወ/ሮ ስላስ ክፍላይ 
ተስፋገርግሽ 4. ወረ/ነፍ/ወልደኣብ ክፍላይ 
ተስፋገርግሽ 4.1 ምልእተ ወልደኣብ 
ክፍላይ 4.2 ዳንኤል ወልደኣብ ክፍላይ 
4.3 ጽጌሬዳ ወልደኣብ ክፍላይ 5. ወረ/
ነፍ/ሄር ለተኣብ ክፍላይ ተስፋገርግሽ 5.1 
ንግስቲ ጎይትኦም 5.2 ጸሃይቱ ጎይትኦም 
5.3 ኣስካሉ ጎይትኦም ኣብ መንጎ 
ከሳስን ተኸሰስቲን ዘሎ ናይ ውዕል 
ክርክር ጉዳይ፡ ተኸሰስቲ ኣድራሽኦም 
ስለ ዘይተፈልጠ፣ መሰ/ሕ/ሲ/ሰ/ዓ108 
መሰረት ብጋዜጣ ሓዳስ ኤርትራ 
ተጸዊዖም ን27/3/24 ኣብ 2ይ መጋባእያ 
ቁ.35 ቅረቡ። እንተዘይቀሪብኩም፡ 
ጉዳይኩም ኣብዘየለኹምሉ ክረአ ምዃኑ 

ነፍልጥ።  
  ቤት-ፍርዲ ዓረዛ 

ኪሮስ ተኽለ ተወልደብርሃንን ኢዮብ 
ኣርኣያ ተወልደብርሃንን፡ ኣቦሓጎና 
ተወልደብርሃን መድሃኔ ወልዳይ ስለ 
ዝዓረፈ፡ 3 ኣሕዋት ወረስቲ ምዃንና 
ይረጋገጸልና ስለ ዝበሉ፣ ዝቃወም 
እንተሎ፡ ን1/4/24 ኣብ ቤ/ፍ ይቕረብ። 

1ይ ደረጃ ቤት-ፍርዲ ኣቑርደት 

ወ/ሮ ሳራ ፍስሃጽዮን ሕድሩ፡ ተጸዋዒ 
ኣቶ ገብሩ ተኽለወይኒ ሓጎስ ኣብ ወጻኢ 
ሃገር ዝቕመጥ ኮይኑ፡ ኣብ መንጎና ናይ 
ሓባር ንብረት ስለዘለና ዝንቀሳቐስን 
ዘይንቀሳቐስን ንብረት ብጽሒተይ 
ክወስዶ ስለ ዝደለኹ፡ ብጋዜጣ ሓዳስ 
ኤርትራ ይጸውዓለይ ስለዝበለት፣ 
ን9/4/24 ኣብ ቤ/ፍ ቅረብ። 

ቤት-ፍርዲ ዞ/ሰ/ቀ ባሕሪ ጊንዳዕ 

ዓብደላ ዓሊ ሳልሕ፡ ስም ወላዲተይ 
ፋጡማ ናስር ኣሕመድ ምባል ተሪፉ፡ 
ፋጡማ ኣሕመድ ዓብደላ ተባሂሉ 
ይተኣረመለይ ስለዝበለ፣ ዝቃወም 
እንተሎ ን26/3/24 ኣብ ቤ/ፍ ይቕረብ። 

1ይ ደረጃ ቤት-ፍርዲ ሻምብቆ 

ወ/ሮ ኣስካሉ ባርጃይ ገብረወልዲ፡ 
በዓል ቤተይ መልኣከ ገብረየሱስ 
ወልደገብርኤል ስለ ዝተሰውአ፡ ንዓይ 
ናይ መጻምዲ መሰለይ ይተሓለወለይ፡ 4 
ደቁ ከኣ ወረስቲ ምዃኖም ይረጋገጸሎም 
ስለ ዝበለት፣ ዝቃወም እንተሎ፡ 20/3/24 
ኣብ ቤ/ፍ ይቕረብ። 

1ይ ደረጃ ቤት-ፍርዲ ዓሰብ 
ኣድሓነት ገብረሂወት ገብረንኪኤል፡ 
በዓል ቤተይ ዳኘው እስቲፋኖስ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 4 ደቅና ከኣ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ 10/4/24 ኣብ ቤ/ፍ 
ይቕረብ። 

ዮርዳኖስ ዑቕባይ ምስጋና፡ ኣደና 
ወ/ሮ ሮዚና ተኽለ ስለዝዓረፈት፡ ኣነን 
3 ኣሕዋተይን ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን10/4/24 ኣብ ቤ/ፍ ይቕረብ። 

ምልክታ ጨረታ

ሓራጅ 

ኣብ መንጎ ብፍ/በ/መሰል ወረ/ነፍ ዮውሃንስ ገብረዝጊ ወ/ሮ ትርሓስ ገብረእግዚኣብሄር፡ 
ብፍ/በ/ዕዳ ኣቶ ክብሮም ሃብተማርያም ዝተፈጥረ ክርክር፡ ኮ/ቤ/ፍ ኣባሻውል 
ኣስመራ ብስም ብፍ/በ/ዕዳ ኣቶ ክብሮም ሃብተማርያም ትፍለጥ መኪና ብሓራጅ 
ተሸይጣ መኽፈሊ ዕዳ ናይ ብፍ/በ/መሰል ክትከውን ክብል ኣዚዙ፣ ስለዚ እዛ 
ትስዕብ መኪና ቁ/ሰሌዳ ኢ-ኣር-1-C-3245 ኣውቶምበል ኣይሱዙ ትሩፐር፣ ቬትሮ 
ናይ ድሕሪት የለን፡ ባትሪ የለን፡ ፍራቻ የለን፡ ሕብሪ ምልካይ የድልያ፡ ጎማታት 
ናይዛ መኪና ዝኣረገ፡ ሓደ መስትያት ጎደሎ፡ መልዓሊ ቬትሮ ኣይሰርሕን፡ ናይ 
ጸሓይ መከላኸሊ የለን፡ መኽደኒ ናፍታ የለን፡ መስትያት ናይ ውሽጢ  የለን፡ 
ስለዚ እዛ ክብ ኢላ ዝተጠቕሰት መኪና ምስ ኩሉ ጉድለታት፡ መበገሲ ሓራጅ 
ዋጋ 105,000.00 (ሓደ ሚእትን ሓሙሽተን ሽሕ) ናቕፋ ኮይኑ፣ ኣብዛ ልዒላ 
ዝተጠቕሰት መኪና ንዝግበር ሓራጅ ክሳተፍ ዝደሊ፡ ናይ’ቲ መወዳደሪ ዝርግሐ 
መጠን ገንዘብ ብጽሑፍን ብኣሃዝን ብምድላው ብዕሹግ ሰታሪት ቅድሚ ሓራጅ 
ዘሎ 5+ ናይ ስራሕ መዓልታት ኣብ ላዕለዋይ ቤት ፍርዲ ቁ/62 ዝተዳለወ ሳንዱቕ 
የእቱ። ኣብ ዕለት ሓራጅ ድማ 1/4 ናይ’ዚ መበገሲ ናይዚ ተዋሂቡ ዘሎ ዋጋ ዝሓዘ 
ብስሙ ዝተመዝገበ መጠራቐሚ ሕሳብ ባንክ ቡክ ወይ ብስም ፈ/ፍርዲ CPO 
ኣስሪሑ ባዕሉ ወይ ብሕጋዊ ወኪል ብምቕራብ ክወዳደር ይኽእል። 

ዕለት ሓራጅ፡ 02/4/24 
ቦታ ሓራጅ፡ ላዕለዋይ ቤት ፍርዲ ቁ/27 
ሰዓት ሓራጅ፡ 3፡00-4፡00 ድ/ቀ
ተወሳኺ ሓበሬታ ዝደሊ፡ ኣብ ላዕለዋይ ቤት ፍርዲ ቁ/65 ይወከስ። ነዚ ሓራጅ 
ዝቃወም እንተሎ፡ ካብ ዝምልከቶ ቤ/ፍርዲ መአገዲ የቕርብ። መአገዲ እንተዘይቀሪቡ 
ሓራጅ ደው ኣይብልን። 

ቤ/ጽ/ዋ/ፈ/ፍርዲ 

ሚኒስትሪ ዜና፡ ክንክን ቅድመ-ብልሽትን ጽገናን ምትካል ኤየር ኮንድሽነርን 
ዝገብሩ ትካላት ከጫርት ስለዝደለየ፡ ግዱሳት ተጫረትቲ ይዕድም።

ተጫረትቲ ከማልኡዎ ዘለዎም ነጥብታት፦
- ተጫረትቲ፡ ዝተሓደሰ ፍቓድ ንግዲ ዘለዎም ክዀኑ ኣለዎም፡
- ተጫረትቲ፡ ናይ ክንክን ቅድመ-ብልሽትን ጽገናን ምትካል ኤየር ኮንድሽነርን 
ወይ ናይ ተመሳሳሊ ስራሕ ተመኩሮ ዘለዎም ክኾኑ የድሊ፡
- መኽበሪ ጨረታ፡ 10,000.00 ናቕፋ (ዓሰርተ ሽሕ ናቕፋ) C.P.O ወይ ብጥረ 
ገንዘብ የትሕዙ፡
- ምልክታ ጨረታ፡ ኣብ ጋዜጣ ሓዳስ ኤርትራ ካብ ዝወጽኣሉ ዕለት፡ ንዓሰርተ 
ናይ ስራሕ መዓልታት ክፉት ይኸውን፡ 
- ሳንዱቕ ጨረታ፡ ጽባሕ’ቲ ጨረታ ዝወደቐሉ ናይ ስራሕ መዓልቲ ልክዕ 
ሰዓት 3፡00 ድ/ቀትሪ ተጫረትቲ ወይ ሕጋውያን ወከልቶም ኣብ ዝተረኽቡሉ 
ይኽፈት፡
- መጫረቲ ሰነድ፡ ኣብ ሚኒስትሪ ዜና ቤት ጽሕፈት ዕድጊ ብምምጻእ ቅጥዒ 
ክውሰድ ይከኣል። 
- ተጫረትቲ ሃገራዊ ግቡኦም ዝፈጸሙ ወይ ዘይምልከቶም ክኾኑ ይግባእ፡
- ሚኒስትሪ ዜና፡ ዝሓሸ ኣማራጺ እንተረኺቡ በዚ ጨረታ’ዚ ኣይግደድን እዩ።
- (ንዝያዳ ሓበሬታ ተሌ 201820/125020 ተወከሱ) 
                                                        ሚኒስትሪ ዜናሚኒስትሪ ዜና

ምልክታ ጨረታ

ሚኒስትሪ ዜና ክንክን ቅድመ-ብልሽትን ጽገናን ተሌፎናት ዝገብሩ ትካላት 
ከጫርት ስለዝደለየ፡ ግዱሳት ተጫረትቲ ይዕድም።

ተጫረትቲ ከማልኡዎ ዘለዎም ነጥብታት፦
- ተጫረትቲ፡ ዝተሓደሰ ፍቓድ ንግዲ ዘለዎም ክዀኑ ኣለዎም፡
- ተጫረትቲ፡ ናይ ክንክን ቅድመ-ብልሽትን ጽገናን ተሌፎናት ወይ ናይ ተመሳሳሊ 
ስራሕ ተመኩሮ ዘለዎም ክኾኑ የድሊ፡
- መኽበሪ ጨረታ፡ 10,000.00 ናቕፋ (ዓሰርተ ሽሕ ናቕፋ) C.P.O ወይ ብጥረ 
ገንዘብ የትሕዙ፡
- ምልክታ ጨረታ፡ ኣብ ጋዜጣ ሓዳስ ኤርትራ ካብ ዝወጽኣሉ ዕለት፡ ንዓሰርተ 
ናይ ስራሕ መዓልታት ክፉት ይኸውን፡ 
- ሳንዱቕ ጨረታ፡ ጽባሕ’ቲ ጨረታ ዝወደቐሉ ናይ ስራሕ መዓልቲ ልክዕ 
ሰዓት 3፡00 ድ/ቀትሪ፡ ተጫረትቲ ወይ ሕጋውያን ወከልቶም ኣብ ዝተረኽቡሉ 
ይኽፈት፡
- መጫረቲ ሰነድ፡ ኣብ ሚኒስትሪ ዜና ቤት ጽሕፈት ዕድጊ ብምምጻእ፡ ቅጥዒ 
ክውሰድ ይከኣል። 
- ተጫረትቲ ሃገራዊ ግቡኦም ዝፈጸሙ ወይ ዘይምልከቶም ክኾኑ ይግባእ፡
- ሚኒስትሪ ዜና ዝሓሸ ኣማራጺ እንተረኺቡ፡ በዚ ጨረታ’ዚ ኣይግደድን እዩ።
- (ንዝያዳ ሓበሬታ ተሌ 201820/125020 ተወከሱ) 

                                              ሚኒስትሪ ዜናሚኒስትሪ ዜና

 ምልክታ ጨረታ

ሚኒስትሪ ዜና፡ ንኣባላቱ ናይ ጸጉሪ ስርሓትን ምጽብባቕን (ምምሻጥን ሜክ-ኣፕን) 
ኣገልግሎት ዝህባ ትካላት ከጫርት ስለዝደለየ፡ በዚ ሞያ’ዚ ዝሰርሓ ትካላት ንጨረታ 
ይዕድም።

ክማላእ ዘለዎ ረቛሒታት፦
- ተጫረትቲ፡ ናይ’ዚ ሞያ እዚ ዝተሓደሰ ፍቓድ ንግዲን ተሞኩሮን ዘለዎም ክዀኑ 
ኣለዎም፡
- ተጫረትቲ፡ መኽበሪ ጨረታ 5,000.00 (ሓሙሽተ ሽሕ ናቕፋ) C.P.O የትሕዙ።
- ጨረታ ኣብ ጋዜጣ ሓዳስ ኤርትራ ካብ ዝወጽኣሉ ዕለት ጀሚሩ፡ ን10 ተኸታታሊ 
ናይ ስራሕ መዓልቲ ክፉት ኮይኑ፡ ሰዓት 3፡00 ድ/ቀ ተጫረትቲ ወይ ሕጋውያን 
ወኪላቶም ኣብ ዝተረኽብሉ ይኽፈት፡
- መጫረቲ ሰነድ፡ ኣብ ሚኒስትሪ ዜና ቤት ጽሕፈት ዕድጊ ብምምጻእ፡ ቅጥዒ ክውሰድ 
ይከኣል። 
- ተጫረትቲ ሃገራዊ ግቡኦም ዝፈጸሙ ወይ ዘይምልከቶም ክኾኑ ይግባእ፡
- ሚኒስትሪ ዜና፡ ዝሓሸ ኣማራጺ እንተረኺቡ፡ ነዚ ጨረታ ብምሉኡ ወይ ብኸፊል ናይ 
ምስራዝ መሰሉ ዝተሓለወ ኢዩ፡
- (ንዝያዳ ሓበሬታ ተሌ 201820/121884 ተወከሱ) 

                                             ሚኒስትሪ ዜና  ሚኒስትሪ ዜና

ኣመልካቲ ኣቶ ዮሴፍ ተኽላይ ገብረሚካኤል፡ ኣብ ዞባ ሰ/ቀ/ባሕሪ፡ ን/ዞባ ምጽዋዕ 
ከባቢ ውሽጢ ባጽዕ፡ ፓርሰል/ዞን 1 ቁ/መለለዪ ንብረት 2፡00012/2 ብስመይ 
ዝተመዝገበ ኦርጂናል ሊብሬቶ ስለዝጠፍኣኒ፡ ብዕዳ ሒዘዮ ወይ ረኺበዮ ዝብል 
እንተሎ ብቁ/ቴለ 07126647/07126016 ክሕብረኒ፡ እንተዘይተረኺቡ ግን ካብ 
ኖታዮን፡ ቤት ጽሕፈት ካዳስተርን ኦርጂናል ሊብሬቶ ከውጽእ ምዃነይ አመልክት።  

ኣቶ ዮሴፍ ተኽላይ ገብረሚካኤል 

ኣመልካቲ ኣነ ዘካርያስ ክብሮም ተስፋማርያም ዝተበሃልኩ፡ ወረቐት ምስክር 
ቁጽሪ 1941 ካርድ ኣባልነት ናቕፋ ኮርፖረሽን ስለ ዝጠፍኣኒ፣ ዝረኸቦ ወይ 
ብዕዳ ሒዘዮ ዝብል እንተሎ፡ ኣብ ውሽጢ 30 መዓልቲ ብቑጽሪ ሞባይል 
07115233 ክሕብረኒ፣ እንተዘይኮይኑ፡ መተካእትኡ ክሓትት ምዃነይ 
እሕብር። 

ዘካርያስ ኣብርሃም   

ንሕና ወ/ሮ ኣስገደት ሰመረ ስብሃቱን ወ/ሮ ኣዜብ ስዩም ተስፋጼንን፡ ነቲ ብስም 
ነፍ/ኢብራሂም ዓሊ ባሆን በዓልቲ-ቤቱ ወ/ሮ ሓሊማ መሓመድ ሓመዶን ብናይ 
ኮሚሽን ኣባይቲ ቁ.ምስክር-ወረቐት 200400 - መወከሲ ቁ. 201015 ሊብሬቶ 
ዝተዋህቦ፡ ኣብ ከተማ ምጽዋዕ-ዞባ 3- ምም/08 ዘሎ፡ ኣብ 192 ት/ሜ ዝተደኰነ 
2 ቀንዲ ምስ 2 ሓገዝቲ ክፍልታት ዝሓዘ ተራ-ገዛ ስለ ዝዓደግናዮ’ሞ ናብ ስምና 
ከነመሓላልፎ ስለ ዝደለና፣ ዝቃወም እንተሎ፡ ምልክታ ኣብ ጋዜጣ ሓዳስ ኤርትራ 
ካብ ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት ካብ 
ዝምልከቶ ቤት-ፍርዲ ናይ መአገዲ ትእዛዝ ወይ ናይ መወዳእታ ውሳነ (ይግባይ 
ተባሂልሉ እንተኾይኑ) ሒዙ ናብ ቤት ጽሕፈት ፓብሊክ ኖታሪን ቤት-ጽሕፈት 
ሃገራዊ ካዳስተርን ይቕረብ። ተቓውሞ እንተ ዘይቀሪቡ ግን፡ ኦሪጂናል ሰነዳት 
ኣቕሪብና ጉዳይና ክነፈጽም ምዃንና ንሕብር። 

1. ወ/ሮ ኣስገደት ሰመረ ስብሃቱ 
2. ወ/ሮ ኣዜብ ስዩም ተስፋጼን 

ትካል “ባህሪ ሰብ” መሸጣ ኮስሞቲክስ ኣብ ዞባ ዓንሰባ ከተማ ከረን ዝርከብ 
ብቑ. መዝገብ KER0000698 ዝተመዝገበ ትካለይ፡ ካብ 01/02/2024-
01/02/2025 ንወ/ሮ ትርሓስ ኢሰያስ ስለ ዘካረኹዋ፣ ዝቃወም እንተሃልዩ 
ኣብ ውሽጢ 30 መዓልቲ ኣብ ቤ/ጽ ንግዲ ዞባ ዓንሰባ ከተማ ከረን 
ይቕረብ። 

ፌሩዝ ብርሃነ



ሓዳስ   ኤርትራ

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት
8 መጋቢት 2024 - ገጽ 7 መበል 33 ዓመት ቁ.163

ሃገራዊት ጋንታ ባድሜንተን ተዓዊታኣብ መበል 13 ግጥማት መላእ ኣፍሪቃ 
ትሳተፍ ዘላ ሃገራዊት ጋንታ ኤርትራ፡ 
ሎሚ 7 መጋቢት ኣብ ሰዓታት ቅድሚ 
ቀትሪ ኣብ ዝተኻየደ ፈላሚ ናይ ደቂ-
ተባዕትዮ ንጽል ግጥም ባድሜንተን ዓወት 
ኣመዝጊባ።
ሓደ ካብ ምኩራት ኤርትራውያን 

ተጻወትቲ ባድሜንተን ዝኾነ ለይኩን 
ሙልጌታ፡ ንመወዳድርቱ ተወላዲ 
ኤኳቶሪያል ጊኒ ቲዮዶሚሮ ኦቢያንግ 
ኣከታቲሉ ኣብ ክልተ ክፋል ናይ ጸወታ 
ብምስዓሩ እዩ ሃገራዊት ጋንታ ኤርትራ 
2ብ0 ተዓዊታ። በዚ ከኣ ለይኩን 
ሙልጌታ ምሉእ ነጥቢ ሒዙ ናብቲ ክሳብ 

ማቲዩስ ኑነስ መጉዳእቲ ኣጋጢምዎማቲዩስ ኑነስ መጉዳእቲ ኣጋጢምዎ
ኣከፋፋሊ ማንቸስተር ሲቲ ማቲዩስ 

ኑነስ፡ ብረቡዕ ምሸት ጋንታኡ ኣንጻር 
ኮፐንሃገን ኣብ ዝገበረቶ ናይ ሻምፕዮንስ 
ሊግ ጸወታ፡ ኣብ ኢዱ መጉዳእቲ ከም 
ዘጋጠሞ ሓካይም ኢትሓድ ኣፍሊጦም። 
ንግጥም ማንቸስተር ሲቲን ኮፐንሃገንን 
ብመሳዅቲ ተለቪዥን ዝከታተሉ ዝነበሩ 
ኣፍቀርቲ ኩዕሶ እግሪ፡ እቲ ተጻዋታይ 
ኣብ ኣጻብዕቱ መጉዳእቲ ከጋጥሞ ከሎ 
እንክዕዘቡ ኣዒንቶም ብኣእዳዎም ክሽፍኑ 
እዮም ተገዲዶም። እዚ ኣባል ሃገራዊት 
ጋንታ ፖርቱጋል ዝኾነ ተጻዋታይ፡ ኣብዚ 
ናይ ረቡዕ ናይ ሻምፕዮንስ ሊግ ኤውሮጳ 
ጸወታ ምስ ቀዳሞት 11 ተሰለፍቲ ንሜዳ 
ክኣቱ ዕድል ረኺቡ’ኳ እንተነበረ፡ ጽቡቕ 
ምሸት ከምስይ ግን ኣይከኣለን። ኣጻብዕቱ 
ብኸቢድ ተሃሪሙ ድሕሪ ዕረፍቲ ካብ 
ሜዳ ክወጽእ’ዩ ተገዲዱ። ኣጻብዕቲ 
ናይዚ ተጻዋታይ ምሉእ ብምሉእ ካብ 
ቦታኣ ወጺኣ ዘይቅርጻ እያ ሒዛ። እታ 
ዝተጎድአት ኣጻብዕቲ ናይ’ቲ ተጻዋታይ፡ 
ኣብ ማሕበራዊ መራኸቢታት ብብዝሒ 

ድሕሪ ምርኣያ እዮም ከኣ ደገፍቲ 
ማንቸስተር ሲቲ ስግኣቶም ዝገለጹ። 
ንማህረምቲ እቲ ተጻዋታይ ብግቡእ 
ዝተረደአ ኣሰልጣኒ ሲቲ ፐፐ ጓርዲዮላ፡ 
ተቐላጢፉ ንሚካህ ሃሚልተን ነብሱ 
ከወዓዕይ እዩ ኣዚዝዎ። መጉዳእቲ ኑነስ 
ሒደት መዓልታት ቅድሚ’ቲ ማንቸስተር 
ሲቲ ኣንጻር ሊቨርፑል እተካይዶ ወሳኒ 
ጸወታ የጋጥም ብምህላዉ፡ ኣብ ኢትሓድ 
ጽቡቕ ዜና ኣይኮነን። ሻምፕዮን ክለባት 
ኤውሮጳ ዝኾነት ማንቸስተር ሲቲ፡ 
ኣብዚ ናይ ረቡዕ ግጥም ኣብ ልዕሊ 

ኮፐንሃገን ናይ 3ብ1 ዓወት ብምምዝጋብ 
ንሻውዓይ ተኸታታሊ ዓመት ናብ 
ግጥም ርብዒ ፍጻመ ሻምፕዮንስ 
ሊግ ኤውሮጳ ክትሓልፍ ክኢላ ኣላ። 
ኣብዚ ሲቲ ብናይ ክልተ እግሪ ድምር 
ውጽኢት 6ብ2 ዝተዓወተትሉ ግጥም፣ 
ማኑኤል ኣካንጂ፡ ጁሊያን ኣልቫረዝን 
ኤርሊን ሃላንድን እዮም ንዓወት 
ጋንትኦም ኣውሒሶም። ሃላንድ ኣብዚ 
ግጥም ዘመዝገባ ሸቶ፡ ናይዚ ዓመተ 
ስፖርት ኣብ ኩሉ ጸወታታት መበል 29 
ሸቶኡ ኮይና ተሰኒዳ ኣላ። ኣብዚ ናይ 

ረቡዕ ምሸት ጸወታ፡ 
ኮፐንሃገን ሓያል ጻዕሪ 
ኣካይዳ’ኳ እንተነበረት፡ 
ኪኖ ብመንገዲ ናይ 
ቅድም ተጻዋታይ 
ሳውዝ ሃምፕተን 
መሓመድ ኤሊኖሲ 
ሓንቲ ሸቶ ምምዝጋብ 
ካልእ ዘምጸኣቶ 
ለውጢ ኣይነበረን።

ሙኒክ ኣብ ቅልስ ኣሎንሶ ላዕለዋይ ኢድ ትሕዝሙኒክ ኣብ ቅልስ ኣሎንሶ ላዕለዋይ ኢድ ትሕዝ
ጀርመናዊት ክለብ ባየር ሙኒክ፡ 

ንኣሰልጣኒ ባየር ለቨርኩሰን ዛቪ 
ኣሎንሶ ንምውናን ኣብ ዝካየድ ዘሎ 

ውድድር፡ ንሊቨርፑል ቀዲማ ላዕለዋይ 
ኢድ ሒዛ ከም ዘላ መርበብ ሓበሬታ 
ደይሊ መይል ንእሙናት ምንጭታት 

ብምጥቃስ ሓቢሩ። ስጳኛዊ ዛቪ 
ኣሎንሶ፡ ኣብ ሙኒኽ ንቶማስ ቱሸል 
ኣብ ሊቨርፑል ከኣ ንጀርገን ክሎፕ 
ክትክኦም ብቐዳምነት ካብ ዝተጠቕሱ 
ኣሰልጠንቲ ምዃኑ ይፍለጥ። ብመሰረት 
ደይሊ መይል ዝዘርገሐቶ ሓበሬታ፡ 
ኣሎንሶ ዝመጽእ ክራማት ካብ ባየር 
ለቨርኩሰን እንተደኣ ወጺኡ፡ ምስ ባየር 
ሙኒኽ ክጽንበር ዝለዓለ ተኽእሎ ኣሎ። 
ድሮ ሰበ ስልጣን ሙኒኽ ምስ ወኪል 
እቲ ኣሰልጣኒ ዝርርብ ከም ዝጀመሩ 
እውን እዩ ዝግለጽ። ወዲ 42 ዓመት 
ኣሎንሶ፡ ምስ ለቨርኩሰን ክሳብ 2026 
ዝጸንሕ ውዕል’ዩ ዘለዎ። ንሱ ኣብዚ 
እዋን ምስ ለቨርኩሰን ኮይኑ ንዘካይዶ 
ዘሎ ዕዉት ውድድር ጥራይ ከም 
ዝሓስብ ብምግላጽ፡ ብዛዕባ መጻኢኡ 
ምዝራብ ተቖጢቡ’ዩ ዘሎ። ሙኒኽ 
ዝመጽእ ክራማት ነዚ ኣሰልጣኒ 
እንተደኣ ወኒናቶ፡ ንመዕጸዊ ኩንትራቱ 
ካብ 13 ክሳብ 21 ሚልዮን ፓውንድ 
ክትከፍል ክትግደድ እያ። እቲ ሙኒኽ 
ከም ካሕሳ ክትከፍሎ ተሓሲቡ ዘሎ 
መጠን ገንዘብ፡ ለቨርኩሰን ኣብዚ ዓመተ 
ስፖርት ኣብ እትዓትሮ ብዝሒ ዋናጩ 
እዩ ዝምርኮስ። ኣሎንሶ ኣብዚ ዓመተ 
ስፖርት ምስ ባየር ለቨርኩሰን ኮይኑ 
ንግጥማት ቡንደስ ሊጋ፡ ጀርመን ካፕን 
ዩሮፕያን ሊግን ንምዕዋት’ዩ ዝጽዕር 

ዘሎ። ለቨርኩሰን ኣብዚ ናይ ሎሚ 
ዓመት ግጥማት ቡንደስ ሊጋ ንሙኒኽ 
ብ10 ነጥቢ መሪሓ ድሕሪ 120 ዓመት 
ንፈለማ ግዜ ዘውዲ ሻምፕዮን ክለባት 
ጀርመን ክትደፍእ’ያ ትሕልን ዘላ። ኣብ 
ግጥም ጀርመን ካፕ እውን ክሳብ ፍርቂ 
ፍጻመ በጺሓ ከም ዘላ ይፍለጥ። በዚ’ዩ 
ከኣ ኣሎንሶ፡ እታ ጋንታ ቅድሚ ሎሚ 
ርእያቶ ዘይትፈልጥ ዓወታት የመዝግበላ 

ብምህላዉ ኣብ ዓይኒ ዓበይቲ ጋንታታት 
ክኣቱ ክኢሉ ዘሎ። ሊቨርፑል ድሕሪ’ቲ 
ክሎፕ ኣብዚ ዓመት ካብታ ጋንታ ክፋኖ 
ምዃኑ ምእዋጁ፡ ንኣሎንሶ ከተጣይቐሉ 
ከም ዝጀመረት ኣይርሳዕን። ኣሎንሶ 
ተጻዋታይ ሊቨርፑል ኣብ ዝነበረሉ ግዜ፡ 
ዋንጫ ሻምፕዮንስ ሊግን ኤፍ ኤ ካፕን 
ከም ዘልዓለ ዘነዳት ኣንፊልድ የረድኡ። 
ክሎፕ ናብ ሊቨርፑል ካብ ዝመጽእ፡ 
ነታ ጋንታ ዋንጫ ሻምፕዮንስ ሊግ፡ 

10 መጋቢት ኣብ ዝተፈላለዩ ምድባት 
ተኸፋፊሉ ዝካየድ ጸወታታት የማዕዱ 
ኣሎ።
ሃገራዊት ጋንታ ኤርትራ፡ ኣብ መበል 

13 ግጥማት መላእ ኣፍሪቃ ኣብ 
ውድድር ባድሜንተን ብኣሰልጣኒ 
ኣማኑኤል ገብረእግዚኣብሄር እናተኣልየት 
ብኣትለታት ለይኩን ሙልጌታን ኣቤል 
ኪሮስን እያ ተወኪላ ዘላ። 
ክሳብ 23 መጋቢት ኣብ ዝካየድ መበል 

13 ግጥማት መላእ ኣፍሪቃ፡ ካብ ኩለን 
ሃገራት ናይዚ ኣህጉር (54 ሃገራት) 

ዝመጽኡ ኣብ ዝተፈላለየ ዓይነት ስፖርት 
ዝወዳደሩ ስፖርተኛታት ይሳተፍዎ 
ኣለዉ።
ኤርትራ ኣብዚ ውድድር፣ ኣብ 

ቅድድም ብሽክለታ፡ ኣትለቲክስ፡ ምሕንባስ፡ 
ባድሜንተንን ቸዝን ዝሳተፉ ብድምር 35 
ኣትለታት ከተሳትፍ እያ። ሃገራዊት ጋንታ 
ቅድድም ብሽክለታ፡ ትማሊ ሓሙስ ከተማ 
ኣክራ ከም ዝኣተወት ልኡኻት ሚኒስትሪ 
ዜና ካብቲ ቦታ ኣፍሊጦም። ኤርትራ ኣብ 
ቅድድም ብሽክለታ ብ6 ደቂ ተባዕትዮን 
6 ደቂ ኣንስትዮን ኣብ ሓሙሽተ ዓይነታት 
ውድድር ክትወዳደር እያ።

ፕሪመር ሊግ፡ ኤፍ ኤ ካፕ፡ ሊግ ካፕን 
ዋንጫ ክለባት ዓለምን ከም ዘዕተራ 
ዝፍለጥ’ዩ። ኣሎንሶ ከኣ ነዚ ክብርታት 
ክሎፕ እናርኣየ ናብ ኣንፊልድ ክመጽእ 
ከም ዝኸብዶ እዮም ብዙሓት ተንተንቲ 
ኩዕሶ እግሪ ዘረድኡ። በንጻሩ ቱሸል፡ 
ኣብ ሙኒኽ ዕዉት ግዜ ብዘይምሕላፉ 
ንኣሎንሶ ክፈዅሶ ከም ዝኽእል እዩ 
ዝግመት። ሙኒኽ ዋላ’ኳ ዝሓለፈ 

ሰሉስ ንላዚዮ ረቲዓ 
ናብ ግጥም ርብዒ 
ፍጻመ ሻምፕዮንስ 
ሊግ ምሕላፋ ኣረጋጊጻ 
እንተሃለወት፡ ቱሸል 
ግን ኣብ ምውዳእ 
ናይዚ ዓመተ ስፖርት 
ካብ ኣሊያንዝ ኣሬና 
ምፍናዉ ርጉጽ’ዩ 
ኮይኑ ዘሎ። ኣሰልጣኒ 
ሊቨርፑል ጀርገን 
ክሎፕ፡ ኣብ ዝሓለፈ 

ቅንያት ንኣሎንሶ “ሓደ ካብ ብሉጻት 
ኣሰልጠንቲ ናይዚ ወለዶ” ክብል ከም 
ዝገለጾ ኣይርሳዕን። ሊቨርፑል ንኣሎንሶ 
ንምውናን እንተደኣ ዘይሰሊጡዋ፡ 
ንኣሰልጣኒ ስፖርቲን ሊዝበን ኣሞሪም 
እውን ከም ኣማራጺ ሒዛቶ ከም ዘላ 
እዩ ዝግለጽ። ሮቤርቶ ዲ ዘርቢን ጁሊያን 
ነግለስማንን እውን ካልኦት ኣማራጺታት 
ናይ’ታ ጋንታ እዮም።

ሓጸርቲ ዜናታትሓጸርቲ ዜናታት
• ኣሰልጣኒ ኣርሰናል ሚኬል ኣርቴታ፡ ወሰንቲ ተጻወትቲ እታ ጋንታ ዝኾኑ ቡካዮ 

ሳካን ጋብሬል ማርቲኔልን ቀዳም ኣንጻር ብረንትፎርድ ኣብ ዝካየድ ጸወታ ክህልዉ 
ዝለዓለ ተስፋ ከም ዘለዎ ተዛሪቡ። ዝሓለፈ ሰኑይ ኣርሰናል ንሺፊልድ ዩናይትድ 6ብ0 
ከም ዝሰዓረታ ዝፍለጥ ኮይኑ፡ ማርቲኔሊ ከኣ ሓደ ካብቶም ኣመዝገብቲ ሸቶ እዩ ነይሩ። 
እዚ ብራዚላዊ ተጻዋታይ፡ ድሕሪ ዕረፍቲ ኣብ መበል 63 ደቒቕ ብጋብሬል ጀሱስ ከም 
ዝተተከአ ይዝከር። ኣርቴታ ከኣ ድሕሪ’ቲ ግጥም፡ እቲ ተጻዋታይ ኣብ እግሩ መጉዳእቲ 
ከም ዘጋጠሞ ኣብሪሁ ነይሩ’ዩ። ተቐይሩ ካብ ሜዳ ዝወጸ ሳካ እውን ከም ዝሓመመ 
ተገሊጹ ነይሩ’ዩ። 16 ሸቶታት ዘመዝገበን 15 ሸቶ ዝኾና ኩዓሳሱ ዝሰርሐን ሳካ፡ ዛጊት 
ሓንሳብ ጥራይ’ዩ ካብ ናይ ፕሪመር ሊግ ጸወታ በዂሩ ዘሎ። ብምምጻእ ጋብሬል ጀሱስን 
ቶማስ ፓርተይን ተፈሲሁ ከም ዘሎ ዝእመነሉ ኣርቴታ፡ ከዋኽብቲ ተጻወትቱ ኣብ ወጣሪ 
ኩነታት ከይስእኖም ሰጊኡ’ኳ እንተነበረ፡ ኣብዚ እዋን ግን ኣብ ደሓን ኩነታት ከም ዘለዉ 
ኣፍሊጡ ኣሎ።
• ኣሰልጣኒ ሃገራዊት ጋንታ እንግሊዝ ጋረዝ ሳውዝጌይትን ኣሰልጣኒ ብረንትፎርድ ቶማስ 

ፍራንክን ናብ ኦልድ ትራፎርድ ክመጽኡ ከም ዝኽእሉ ይግለጽ ኣሎ። ዩናይትድ ኣብ 
ክራማት ንዓላሚኣ ኤሪክ ተን ሃግ እንተደኣ ኣባሪራቶ እዮም እዞም ክልተ ኣሰልጠንቲ 

ቦትኡ ንምትካእ ናብ ኦልድ ትራፎርድ ክመጽኡ ከም ዝኽእሉ ዝሕበር ዘሎ።
• ስጳኛዊት ክለብ ባርሰሎና ንኣሰልጣኒ ኣርሰናል ሚኬል ኣርቴታ ንምውናን ተካይዶ ዘላ 

ጻዕሪ ከም ዘይተቋርጾ ሓቢራ። ኣሰልጣኒ ባርሰሎና ዘሎ ዛቪ፡ ኣብ ክራማት ካብ ኑ ካምፕ 
ክእለ ምዃኑ’ዩ ዝሕበር። ባርሳ ንኣርቴታ ንምውናን ክኸብዳ ከም ዝኽእል ይሕበር።
• እንግሊዛውያን ክለባት ሊቨርፑል፡ ኣርሰናልን ማንቸስተር ሲቲን ንኣከፋፋሊ ባየር 

ሙኒኽ ጀሽዋ ኪሚች ንምውናን ኣብ ውድድር ኣትየን። ወዲ 29 ዓመት ኪሚቺ ኣብ 
ክራማት ካብ ሙኒኽ ክወጽእ ምዃኑ ኣፍሊጡ እዩ። 
• ዝኾነት ንኣሰልጣኒ ክለብ ብራይተን ሮቤርቶ ዲ ዘርቢ ንምውናን እትደሊ ጋንታ፡ 12.8 

ሚልዮን ክትከፍል ከም እትግደድ ፈላጣት መስርሕ ምስግጋር ኣሰልጠንቲ ሓቢሮም። 
ባርሰሎና፡ ሊቨርፑልን ማንቸስተር ዩናይትድን ነዚ ኣሰልጣኒ ዓይኒ ኣውዲቐናሉ ከም ዘለዋ 
ይፍለጥ።
• ስጳኛዊ ወዲ 25 ዓመት ተጻዋታይ ቸልሲ ማርክ ኩኩሬላ፡ ኣብ ክራማት ካብ ዝሽየጡ 

ተጻወትቲ ቸልሲ ምዃኑ ተሓቢሩ። እዚ ከምዚ’ሉ እንከሎ፡ ወዲ 29 ዓመት ተኸላኻላይ 
ማንቸስተር ሲቲ ቻንሴሎ ናይ ልቓሕ ውዕሉ ከናውሖ ከም ዝደሊ ተዛሪቡ። እዚ 
ፖርቱጋላዊ ተጻዋታይ ኣብዚ እዋን ብመልክዕ ልቓሕ ምስ ባርሰሎና እዩ ዝጻወት ዘሎ። 
• ሊቨርፑል ንሪቻርድ ሁፍስ ከም ዳይረክተር ስፖርት እታ ጋንታ ኮይኑ ክሰርሕ 

ክትቆጽሮ ተቓሪባ ከም ዘላ ተገሊጹ። ወዲ 44 ዓመት ሪቻርድ ሁፍስ፡ ኣብ ምውዳእ ናይዚ 
ዓመተ ስፖርት ካብ በርንማውዝ ክወጽእ ምዃኑ ኣፍሊጡ’ዩ። ንሱ፡ ኣብ በርንማውዝ ከም 
ዳይረክተር ቴክኒክ እታ ጋንታ ኮይኑ’ዩ ዝሰርሕ ዘሎ። 
• ፒኤስጂ፡ ብሩሽያ ዶርቱሞንድን ሊቨርፑልን ንኣርጀንቲናዊ ኣከፋፋሊ ፖርቶ ኣላን 

ቫሬላ ንምዕዳግ ይጓየያ ከም ዘለዋ ተገሊጹ። እዚ ወዲ 22 ዓመት ተጻዋታይ፡ ነዘን ጋንታታት 
60 ሚልዮን ፓውንድ ክሓትተን ከም ዝኽእል እዩ ዝሕበር።

ፋርማሲ ሓድሽ ዘመን
ፋርማሲ ኪዳነ-ምሕረት

ፋርማሲ ሂወት 

08/03/2024

ቀይሕ ባሕሪ - ‘ሑቲ’ ኣብ ልዕሊ ንግዳዊት መርከብ መጥቃዕቲ ፈጺሙዕጡቕ ጒጅለ ሑቲ፡ ኣብ ወሽመጥ 
ዓደን ትንቀሳቐስ ኣብ ልዕሊ ዝነበረት 
ናይ ንግዲ መርከብ ብዝፈጸሞ ናይ 
ሚሳይል መጥቃዕቲ፡ ሰለስተ ባሕረኛታት 
ከምእተቐተሉ ተሓቢሩ።
ዕጡቓት ሑቲ ብዝፈጸምዎ መጥቃዕቲ 

ሰባዊ ክሳራ ክወርድ - እዚ ናይ ፈለማ 
ምዃኑ እዩ ዝግለጽ።
እታ ናይ ባርባዶስ ባንዴራ ተንበልብል 

ከምዝነበረት ዝተገልጸት ‘ትሩ ኮንፊደንስ’ 
ዝተባህለት መርከብ፡ እቲ መጥቃዕቲ ምስ 
ዘነባ ክትቃጸል ብምጅማራ፡ ሰራሕተኛታታ 
ህይወቶም ንምድሓን ናብ’ቲ ማይ ክዘሉ 
ከምእተገደዱ ተገሊጹ።

ዕጡቓት ሑቲ፡ ብቀይሕ ባሕሪ ኣብ 
ልዕሊ ዝሓልፋ መራኽብ ዝፍጽምዎ 
ዘለዉ ተደጋጋሚ መጥቃዕቲታት ሰብ-
ኣልቦ ነፈርቲን ሚሳይላትን፡ ኣብ ወሽመጥ 
ቓዛ ኣንጻር እስራኤል ንዝዋግኡ ዘለዉ 
ዕጡቓት ሓማስ ዘለዎም ደገፍ ንምግላጽ 
ከምዝኾነ እዮም ዝገልጹ።
ንማእከላይ ምብራቕ ኣብ ምክትታል 

ዝነጥፍ ማእከላይ እዚ ኣመሪካ፡ ነቲ ኣብ 
ልዕሊ እታ ንግዳዊት መርከብ ዝተፈጸመ 
መጥቃዕቲ ኣመልኪቱ ኣብ ማሕበራዊ 
መራኸቢ ኣብ ዝዘርግሖ መግለጺ፡ ብዘይካ 

እቶም ሰለስተ ዝተቐተሉ ባሕረኛታት 
ካልኦት ሸውዓተ እውን በቲ መጥቃዕቲ 
ኣካላዊ ጉድኣት ከምዝወረዶም ሓቢሩ።
ማእከላይ እዚ ኣመሪካ ኣብ መግለጺኡ፡ 

“እዚ ብዕጡቓት ሑቲ ዝፍጸም 
ዘሎ መጥቃዕትታት፡ ንዓለማዊ ንግዲ 
ብምምዝባል ህይወት ኣህጉራውያን 
ባሕረኛታት ይቐዝፍ ኣሎ” ኢሉ።
መጥቃዕቲ ዝተፈጸማ ንግዳዊት መርከብ 

- ሓደ ህንዳዊ፡ ኣርባዕተ ቬትናማውያን፡ 15 
ፍሊፒናውያን ባሕረኛታት ከምዝነበርዋ 
ተሓቢሩ።

“ወጥሪ ሓውሲ ደሴት ኮርያ ብግዳማውያን ሓይልታት 
ይጋደድ ኣሎ” ዋንግ ዪ

ኣብ ሓውሲ ደሴት ኮርያ ተኸሲቱ 
ንዘሎ ወጥሪ መሊሶም ዘጐሃህሩ ዘለዉ 
ግዳማውያን ሓይልታት ከቢድ ዋጋ 
ክኸፍሉ ምዃኖም፡ ሚኒስተር ጉዳያት 
ወጻኢ ቻይና ዋንግ ዪ ዝሓለፈ ሓሙስ 
ኣብ በይጂንግ ኣብ ዝሃቦ ጋዜጣዊ መግለጺ 
ሓቢሩ።
ዋንግ ዪ ኣብ መግለጺኡ፡ “ንወጥሪ 

ሓውሲ ደሴት ኮርያ ብምስባብ፡ ዝሑል 
ኲናት ዳግማይ ንምብርባር ዝጽዕሩ ዘለዉ 
ሓይልታት ብታሪኽ ክሕተቱ እዮም” 
ክብል ኣረዲኡ።
“ጠንቂ ናይቲ ንዓመታት ዝቐጸለ 

ወጥሪ ሓውሲ ደሴት ኮርያ፡ ናይ ዝሑል 
ኲናት ኣጀንዳታቶም ሕጂ’ውን እንተኾነ 
ይቕጽሉዎ ብምህላዎም እዩ” ዝበለ ዋንግ 
ዪ፡ ጸጥታዊ ኩነታት’ቲ ዞባ ገና መሰረታዊ 

ፍታሕ ከምዘይረኸበ ገሊጹ።
ንሰላም ዝግበር ዝርርብ ዳግማይ 

ምጅማር፡ ጸጥታዊ ስግኣታት ክልቲአን 
ኮርያታት ምፍታሕን፡ ንፖለቲካዊ 

ምርግጋእ ሓውሲ ደሴት ኮርያ ምጉስጓስን 
ገለ ካብቶም ዘላቒ ሰላም ከምጽኡ ዝኽእሉ 
ነጥቢታት ምዃኖም እውን እቲ በዓል-
ስልጣን ወሲኹ ኣስሚሩሉ።

ሓይልታት ጸጥታ ቱርኪ ኣብ ልዕሊ ‘ፒ.ከይ.ከይ’ ስርሒት ኣካዪዶም

ሓይልታት ጸጥታ ቱርኪ፡ ኣብ ደቡባዊን 
ምብራቓዊን ክፋል’ታ ሃገር ብዘካየድዎ 
ስርሒታት ዕጡቕ ጉጅለ ሰልፊ 
ሰራሕተኛታት ኩርዲስታን ‘ፒ.ከይ.ከይ’ 
ክጥቀመሎም ከምዝጸንሐ ዝተገልጹ 
በዓትታት፡ ካናለታትን መኽዘናት 
ነተጒቲን ከምዘዕነዉ ተሓቢሩ።
ኣብቲ ብልክዕ መዓስ ከምእተኻየደ 

ዘይተሓበረ ስርሒታት፡ ልዕሊ 2800 
ኣባላት ጸጥታ ከምእተሳተፉ ሚኒስተር 
ውሽጣዊ ጉዳያት ቱርኪ ገሊጹ።
ብዘይካ’ዚ በቲ ስርሒት፡ ዋንነት እቲ 

ዕጡቕ ጉጅለ ዝኾኑ 2 ሚሳይላትን 
8 መወንጨፊ ሮኬታትን ዘጠቓልሉ 
ሓያሎ ኣጽዋር ኣብ ትሕቲ ቊጽጽር 
ከምዝወዓሉ እቲ ሚኒስተር ወሲኹ 

ዞባ ሳሕል - ሰለስተ ሃገራት ሓባራዊ 
ሓይሊ የቚማ

ኒጀር፡ ቡርኪናፋሶን ማሊን፡ ኣብ ሃገራተን 
ንዘጋጥም ጸጥታዊ ስግኣታት ንምምካት 
ሓባራዊ ሓይሊ ንምቛም ኣብ ስምምዕ 
ከምዝበጽሓ ተሓቢሩ።
እቲ ኣብ መንጎ መራሕቲ ሰራዊት 

ናይ’ዘን ብወተሃደራውያን መንግስቲታት 
ዝምርሓ ሃገራት ሓባራዊ ሓይሊ 
ንምምስራት ዝተበጽሐ ስምምዕ፡ ኣብቲ 
ዞባ ንነዊሕ እዋን ዝቐጸለ ብጅሃዳውያን 
ዝለዓዓል ናዕብታት ንምምካት ዝዓለመ 
ምዃኑ ተገሊጹ።
“እዚ፡ ሓድሽ ሓባራዊ ሓይሊ ኣብ ዞባና 

ዘሎ ጸጥታዊ ብድሆታት ኣብ ግምት 
ብምእታው፡ ኣብ ዝሓጸረ እዋን ስርሒት 
ክጅምር እዩ” ክብል፡ ኣዛዚ ሰራዊት ኒጀር 
ሙሳ ሳላው ባርሙ ኣብ ኒያመይ ድሕሪ 
ዝተኻየደ ዝርርብ ኣብ ዝሃቦ መግለጺ 
ሓቢሩ።

ምስ ኣል-ቃዒዳ ብዝተኣሳሰሩ ጉጅለታት 
ንዓሰርተታት ዓመታት ኣብ ጸጥታዊ 
ቅልውላው ዝርከብ ዞባ ሳሕል፡ ሰለስቲአን 
ሃገራት ካብ 2020 ክሳብ 2023 ኣብ 
ዝነበረ እዋን፡ ብተኸታታሊ ኣብ ዝተኻየደ 
ዕልዋታት መንግስቲ፡ ወተሃደራውያን 
መራሕቲ ስልጣን ካብ ዝሕዙ ንደሓር 
- እቲ ኩነታት መሊሱ ከምዝበኣሰ እዮም 
ጸብጻባት ዘመልክቱ።
ኣብ 2023፡ ኣብ ማእከላይ ሸነኽ 

ዞባ ሳሕል ዝነበረ ግጭታት ምስ ናይ 
ዝሓለፉ ዓመታት ክነጻጸር እንከሎ፡ ብ38 
ሚእታዊት ከምእተጋደደ እዩ ዝግለጽ።
እዚ ስምምዕ፡ ነተን ኣቐዲመን ህላወ 

ፈረንሳ ኣብቲ ዞባ ከብቅዕ ክቃለሳ ዝጸንሓ 
ጎረባብቲ ሃገራት፡ ሽርክነተን ዝያዳ 
ከደልድሎ ከምዝኽእል እዮም - ምስ’ቲ 
ዞባ ቅርበት ዘለዎም ወገናት ዝእምቱ።

ኣብሪሁ።
ዕጡቕ ጉጅለ ፒ.ከይ.ከይ ኣብ ዝሓለፈ 

ወርሒ ታሕሳስ ኣብ ሰሜናዊ ዒራቕ 
ብዘካየዶ ስርሒት፡ 12 ወተሃደራት 
ቱርኪ ብምቕታሎም፡ ሓይልታት ጸጥታ 
ቱርኪ ኣብ ልዕሊ’ቲ ጒጅለ ስርሒት 
ኣበጊሶም ምንባሮም ይዝከር።
እዚ ብመንግስታት ቱርኪ፡ ኣመሪካን 

ሕብረት ኤውሮጳን ኣብ ዝርዝር ግብረ-
ሽበራውያን ሓይልታት ሰፊሩ ዝርከብ 
ጉጅለ፡ ንልዕሊ 30 ዓመታት ኣንጻር 
መንግስቲ ቱርኪ ሽበራዊ ንጥፈታት 
ከካዪድ ምጽንሑ ይሕበር።

ፕረዚደንታዊ ምርጫ ሰኔጋል 24 መጋቢት ክካየድ ተወሲኑ
ኣብ ሰኔጋል፡ ተደናጒዩ ዝጸንሐ 

ፕረዚደንታዊ ምርጫ ዝመጽእ 24 
መጋቢት ክካየድ ምዃኑ መንግስቲ’ታ 
ሃገር ሓቢሩ።

መንግስቲ ሰኔጋል ነዚ ዝሓበረ፡ ኣብታ 
ሃገር ምድንጓይ መስርሕ ምርጫ ዝጠንቁ 
ንሰሙናት ዝቐጸለ ፖለቲካዊ ዕግርግርን 
ተቓውሞታትን ክካየድ ድሕሪ ምጽንሑ 
እዩ።
ላዕለዋይ ቤት-ፍርዲ ሰኔጋል፡ ኣብ 

ዝሓለፈ ወርሒ ለካቲት - ፕረዚደንት 
ማኪ ሳል ክጠልቦ ዝጸንሐ መስርሕ 
ምርጫ ናይ ምንዋሕ ሕቶ ‘ዘይሕገ-
መንግስታዊ’ ምዃኑ ድሕሪ ምእዋጁ እዩ፡ 
መንግስቲ ሰኔጋል ነዚ ሓድሽ መግለጺ 
ኣውጺኡ ዘሎ።
ብዘይካ’ዚ ፕረዚደንት ሳል፡ ዝሓለፈ 

ረቡዕ መንግስቲ ብምፍራስ፡ ሚኒስተር 

ውሽጣዊ ጉዳያት ሲዲኪ ካባ ንቀዳማይ 
ሚኒስተር ኣማደዉ ባ ተኪኡ መዝነት 
ከምዘረከቦ ገሊጹ ነይሩ።
ቤት-ጽሕፈት ፕረዚደንት ሰኔጋል ኣብ 

ዝሃቦ መግለጺ ግን፡ እቲ ናይ ስልጣን 
ለውጢ - ነቲ ሕጹይ ፕረዚደንት ኮይኑ 
ዝወዳደር ዘሎ ባ፡ ኣብ ጐስጓስ ምርጫኡ 
ከተኩር ከምዝሕግዞ እዩ ዘረድእ።
እቲ ፈለማ ኣብ 25 ለካቲት ክካየድ 

ንዝተመደበ ምርጫ ንምድንጓይ ዝተወስደ 
ውሳነ ናዕቢ ከምዘስዓበ፡ ካብ ኣህጉራውያን 
መሻርኽቲ እታ ሃገር እውን ኣብ ሰኔጋል 
ዕልዋ መንግስቲ ከይካየድ መጠንቀቕታትት 
ክውሕዝ ምጽንሑ ይፍለጥ።

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

